
	ناشر کی طرف سے کچھ اہم باتیں

	مختلف ممالک سے کئی لکھنے والے ہمیں اپنا سرمایہ ارسال فرما رہے ہیں جنھیں ہم شائع کر رہے ہیں۔ ہم یہ بتانا ضروری سمجھتے ہیں کہ ہماری شائع کردہ کتابوں کے مندرجات کی ذمہ داری ہم اس حد تک لیتے ہیں کہ یہ سب اہل سنت و جماعت سے ہے اور یہ ظاہر بھی ہے کہ ہر لکھاری کا تعلق اہل سنت سے ہے۔ دوسری جانب اکابرین اہل سنت کی جو کتابیں شائع کی جا رہی ہیں تو ان کے متعلق کچھ کہنے کی حاجت ہی نہیں۔ پھر بات آتی ہے لفظی اور املائی غلطیوں کی تو جو کتابیں "ٹیم عبد مصطفی آفیشل"  کی پیشکش ہوتی ہیں ان کے لیے ہم ذمہ دار ہیں اور وہ کتابیں جو ہمیں مختلف ذرائع سے موصول ہوتی ہیں، ان میں اس طرح کی غلطیوں کے حوالے سے ہم بری ہیں کہ وہاں ہم ہر ہر لفظ کی چھان پھٹک نہیں کرتے اور ہمارا کردار بس ایک ناشر کا ہوتا ہے۔یہ بھی ممکن ہے کہ کئی کتابوں میں ایسی باتیں بھی ہوں کہ جن سے ہم اتفاق نہیں رکھتے۔ مثال کے طور پر کسی کتاب میں کوئی ایسی روایت بھی ہو سکتی ہے کہ تحقیق سے جس کا جھوٹا ہونا اب ثابت ہو چکا ہے لیکن اسے لکھنے والے نے عدم توجہ کی بنا پر نقل کر دیا یا کسی اور وجہ سے وہ کتاب میں آ گئی جیسا کہ اہل علم پر مخفی نہیں کہ کئی وجوہات کی بنا پر ایسا ہوتا ہے۔ تو جیسا ہم نے عرض کیا کہ اگرچہ ہم اسے شائع کرتے ہیں لیکن اس سے یہ نہ سمجھا جائے کہ ہم اس سے اتفاق بھی کرتے ہیں۔ایک مثال اور ہم اہل سنت کے مابین اختلافی مسائل کی پیش کرنا چاہتے ہیں کہ کئی مسائل ایسے ہیں جن میں علماے اہل سنت کا اختلاف ہے اور کسی ایک عمل کو کوئی حرام کہتا ہے تو دوسرا اس کے جواز کا قائل ہے۔ ایسے میں جب ہم ایک ناشر کا کردار ادا کر رہے ہیں تو دونوں کی کتابوں کو شائع کرنا ہمارا کام ہے لیکن ہمارا موقف کیا ہے، یہ ایک الگ بات ہے۔ ہم فریقین کی کتابوں کو اس بنیاد پر شائع کر سکتے ہیں کہ دونوں اہل سنت سے ہیں اور یہ اختلافات فروعی ہیں۔ اسی طرح ہم نے لفظی اور املائی غلطیوں کا ذکر کیا تھا جس میں تھوڑی تفصیل یہ بھی ملاحظہ فرمائیں کہ کئی الفاظ ایسے ہیں کہ جن کے تلفظ اور املا میں اختلاف پایا جاتا ہے۔ اب یہاں بھی کچھ ایسی ہی صورت بنے گی کہ ہم اگرچہ کسی ایک طریقے کی صحت کے قائل ہوں لیکن اس کے خلاف بھی ہماری اشاعت میں موجود ہوگا۔ اس فرق کو بیان کرنا ضروری تھا تاکہ قارئین میں سے کسی کو شبہ نہ رہے۔ ٹیم عبد مصطفی آفیشل کی علمی، تحقیقی اور اصلاحی کتابیں اور رسالے کئی مراحل سے گزرنے کے بعد شائع ہوتے ہیں لیکن اس کے باوجود ان میں بھی ایسی غلطیوں کا پایا جانا ممکن ہے لہذا اگر آپ انھیں پائیں تو ہمیں ضرور بتائیں تاکہ اس کی تصحیح کی جا سکے۔

	 

	(1)تاثر

	( دل نواز و دل پذیر سخن شناس استاذ گرامی پروفسیر  حافظ رضوان طالب خضری  صاحب دام ظلہ لاہورمعلم و مدرس دی رحمان اکیڈمی شادباغ لاہور )

	پکے سچے عاشق رسول مکرمی  عمران  اشفاق صاحب ( دام ظلہ )

	السلام علیکم ورحمتہ اللہ وبرکاتہ!

	رواں سال کے اختتام پر ہدیہ تہنیت قبول فرمائیے ۔زیر نظر کتاب ( وسائل بخشش کا فکری و فنی جائزہ ) جس موضوع کو مد نظر رکھ کر قلمبند کی گئی  وہ وقت کا تقاضا ہے ۔میں نے اس کتاب کا مطالعہ کیا تو مجھے اس کتاب کی قدر و منزلت کا اندازہ ہوا ۔جس قدر علمی و ادبی باتیں آپ نے ارشاد  فرمائی ہیں اور جس قدر فصاحت و بلاغت کا استعمال کیا ہے اس سے معلوم ہوتا ہے قادر مطلق نے آپ کو علم اور حب رسول کا بیکراں سمندر عطا کیا ہے کاش قارئین بھی اس سے فیضیاب ہوسکیں ۔اس کتاب میں جتنی لطافت، شیرینی اور خوبصورتی ہے اس نے اس کتاب کے حسن میں بے پناہ اضافہ فرمایا ہے ۔ میری دلی دعا ہے کہ اللہ پاک آپ کی علمی کاوشوں کو قبول فرمائے اور  لوگوں کو اس سے نفع حاصل ہو آمین ثم آمین۔

	حافظ محمد  رضوان طالب )مدرس ٹی_ آر_ اے(

	 

	(2)تاثر

	 ( عالم باعمل صاحب فہم و فراست علامہ احمد رضا قادری عطاری

	 فاضل جامعۃ المدینہ لاہور حفظہ اللہ) 

	نحمدہ و نصلی علی رسولی الکریم 

	اما بعد! 

	سیدی امیر اہلسنت کی شخصیت کا ہر پہلو ہی نمایاں ہے . آپ کے انداز تبلیغ, تقوی و پرہیز گاری, خوف خدا و عشق مصطفی  صلی اللہ علیہ وسلم میں آپ کا موجودہ زمانے میں کوئی ثانی نظر نہیں آتا. ماشاء اللہ برادر محترم محمد عمران بھائی نے امیر اہلسنت کی شاعری پر یہ کتاب تحریر فرمائی جس کو چیدہ چیدہ مقامات سے پڑھا , مجھے فن شاعری کی کوئی خاص سوج بوجھ تو نہیں ہے البتہ یہ کتاب پڑھ کر امیر اہلسنت کی فن شاعری میں مہارت کو دیکھنے کا موقع ملا.

	اللہ پاک مصنف کو ان کی اچھی نیت کا اجر عطا فرمائے اور اس نیک کام کو ان کی بخشش کا ذریعہ بنائے. 

	آمین بجاہ النبی الامین صلی اللہ علیہ وسلم 

	احمد نواز عطاری

	 

	 تقریظ جمیل 

	 

	سخنور سخن دان سخن شناس ( صاحب  فکر و فن علامہ عدنان حسن زار صاحب

	 دام ظلہ امام و خطیب حسین آباد  ) 

	 

	وسائل بخشش ایک جائزہ

	 

	اردو ادب کی درجنوں اصناف ہیں لیکن ان تمام میں صنف نعت کو جو مقبولیت حاصل ہے وہ یقیناً کسی اور کو حاصل نہیں

	اور کیوں نہ ہو کہ

	رفعت ہے ان کے ذکر کی عالم میں چار سو

	ہر شعبہء حیات میں امکان نعت ہے

	وسائل بخشش  صنفِ نعت و منقبت پر مشتمل خوبصورت کتاب ہے عوام و خواص میں جس کی مقبولیت مسلم ہےجو کہ اس دور کے محتاط ادیب حضرتِ عطار دامت برکاتہم العالیہ تخلیق ہے

	اس کتاب کے فنی محاسن کو بیان کرتے ہوئے ہمارے دوست ادیب شہیر شاعر خوش فکر مولانا عمران اشفاق صاحب دام ظلہ نے انتہائی جامعیت و اختصار کے ساتھ خوبصورت تبصرہ فرمایا ہےجس میں کتاب کی خصوصیات 

	اسلوب بیان

	استعارات و کنایات

	بدائع لفظی و معنوی

	حسن بیان وغیرہ پر کافی جانفشانی کے ساتھ تبصرہ کیا ہے

	اس کی ایک خصوصیت یہ بھی ہے کہ تبصرہ کرنے کے بعد اس تخلیق کے خالق کی خدمت میں بھی پیش کیا گیا ہے جس پر حضرتِ عطار ان کی حوصلہ افزائی فرما چکے ہیں

	اللہ کریم ان کی کاوش کو قبول فرمائے

	اور خامہ عمران کو برکتیں عطا فرمائے

	 

	العبدالاثیم

	عدنان حسن زار

	علی پور چٹھہ پنجاب پاکستان

	2 دسمبر 2022

	 

	 

	تقریظ جلیل

	( عالم نبیل فاضل جلیل مناظر اسلام مبلغ و مدرس دعوت اسلامی علامہ اویس رضا قادری عطاری دام ظلہ گجرانوالہ)

	اَلْحَمْدُ للّٰهِ رَبِّ الْعٰلَمِيْنَ وَالصَّلاَةُ وَالسَّلَامُ عَلىَ اَشْرَفِ اْلأَنْبِياَءِ وَالْمُرْسَلِيْنَ. اَمَّا بَعْدُ !

	حضور سیّدِ عالَم نورِ مجسم صلی اللہ علیہ وآلہ وسلم کا ارشاد ہے:

	وَعَنْ عَائِشَةَ رَضِيَ اللّٰهُ عَنْهَا قَالَتْ: ذُكِرَ عِنْدَ رَسُولِ اللّٰهِ صَلَّى اللّٰهُ عَلَيْهِ وَسَلَّمَ الشِّعْرُ فَقَالَ رَسُولُ اللّٰهِ صَلَّى اللّٰهُ عَلَيْهِ وَسَلَّمَ:  هُوَ كَلَامٌ فَحَسَنُهٗ حَسَنٌ وَقَبِيحُهٗ قَبِيحٌ. رَوَاهُ الدَّارَقُطْنِيّ

	”یعنی: حضرت عائشہ رضی اللہ عنھا سےروایت ہے ، فرماتی ہیں کہ رسول الله صلی الله علیہ وآلہ وسلم کے پاس شعر کا ذکر کیا گیا تو رسول الله صلی الله علیہ وآلہ وسلم نے فرمایا کہ وہ ایک کلام ہے، اچھا شعر اچھا ہے، اور برا شعر برا۔“ (اس حدیث کو دار قطنی نے روایت کیا)

	[مشکٰوة المصابیح، جلد2 صفحہ 252، کتاب الادب الفصل الثالث، حدیث:4807، مطبوعہ دار ارقم بیروت لبنان]

	[سُنن الدار قطنی، جلد 4، صفحہ 155، کتاب المکاتب، باب الخبر الواحد یوجب العمل، رقم:2 ، مطبوعہ بیروت لبنان]

	[السنن الکبری للبیہقی، رقم: 21113 ، اسناد حسن، مطبوعہ بیروت لبنان]

	مفسرِ شہیر حکیم الامت سیدی مفتی احمد یار خان نعیمی رحمۃ اللّٰہ علیہ اس حدیث کی شرح میں لکھتے ہیں کہ:

	”یعنی شعر کی اچھائی برائی اس کے مضمون سے ہے، بعض شعر پڑھنا عبادت ہے، بعض کفر، بعض ثواب جیسا مضمون ویسا حکم۔“

	[مرآۃ المناجیح شرح مشکوٰۃ المصابیح،  جلد 6 ، صفحہ307، حدیث نمبر:4591، مطبوعہ قادری پبلشرز اردو بازار لاھور]

	اور ایک اور جگہ رسول اللہ صلی اللہ علیہ وآلہ وسلم  نے طویل حدیث کے جز میں ارشاد فرمایا:”وَإِنَّ مِنَ الشِّعْرِ حُكْمًا....“

	یعنی:اور بعض شعر حکمت ہیں۔

	[مشکٰوة المصابیح، جلد2 صفحہ 251، کتاب الادب الفصل الثالث، حدیث:4804، مطبوعہ دار ارقم بیروت لبنان]

	اس کی شرح میں حکیم الامت رحمۃ اللّٰہ علیہ فرماتے ہیں کہ: 

	”بعض علماء نے بہت سے علوم اشعار میں بیان کردیئے ہیں۔ ایک بزرگ نے سارے قرآن مجید کی تفسیر پنجابی اشعار میں لکھی، تفسیر سورۂ یوسف نظم میں تو بہت لوگوں نے لکھیں یہ اشعار حکمت ہیں ان سے علم کی اشاعت بہت ہوتی ہے۔“

	[مرآۃ المناجیح شرح مشکوٰۃ المصابیح  جلد:6، صفحہ306، حدیث نمبر:4590، مطبوعہ قادری پبلشرز اردو بازار لاھور]

	 

	ایک اور روایت میں ارشاد ہوتا ہے:

	عَنْ كَعْبِ بْنِ مَالِكٍ ،أَنَّهُ قَالَ لِلنَّبِيِّ صَلَّى اللَّهُ عَلَيْهِ وَسَلَّمَ: إِنَّ اللَّهَ عَزَّوَجَلَّ قَدْ أَنْزَلَ فِي الشِّعْرِ مَا أَنْزَلَ، فَقَالَ النَّبِيُّ: "إِنَّ الْمُؤْمِنَ يُجَاهِدُ بِسَيْفِهِ وَلِسَانِهِ، وَالَّذِي نَفْسِي بِيَدِهِ، لَكَأَنَّ مَا تَرْمُونَهُمْ بِهِ مِنْ نَضْحِ النَّبْلِ".

	یعنی: حضرت کعب بن مالک رضی اللّٰہ تعالٰی عنہ روایت کرتے ہیں انہوں نے نبی کریم  سے عرض کی کہ اللہ نے شعروں میں بھی عجیب تاثیر رکھی ہے۔ نبی کریم  نے فرمایا: مومن اپنی تلوار سے بھی جہاد کرتا ہے اور زبان سے بھی، قسم ہے اس ذات کی جس کے قبضۂ قدرت میں میری جان ہے۔ یہ (کافروں کی ہجو) انکے لئے ایسے ہے جیسے تم ان پر تیز نوک والے تیروں کی بوچھاڑ کرتے ہو۔“ (إسناده صحيح)

	[شرح السنة:3409، السنن الکبری للبیہقی:21108،  مسند احمد بن حنبل، 15736، 27052، مطبوعہ بیروت لبنان]

	احادیث کی روشنی میں پتہ چلا کہ شاعری دو قسم کی ہوتی ہے۔ ایک محمود اور دوسری مذموم، محمود اشعار کو حدیث پاک میں حکمت بھی کہا گیا ہے۔ اور یہ پڑھنا عبادت و ثواب ہے۔ اس میں حمد ، نعت ، اور منقبت وغیرہ آ جاتے ہیں۔

	ویسے تو اھلسنت کے بہت سے علماء نے شاعری کی جس میں حمد ، نعت و مناقب وغیرہ شامل ہیں۔

	انہی علماء میں سیدی مرشدی امیرِ اھلسنت حضرت مولانا الیاس عطار قادری "سلّمہ الباری" کی شاعری بھی سر فہرست ہے۔

	 

	برادرِ محترم جناب قبلہ محمد عمران اشفاق صاحب "حفظہٗ اللّٰهُ" نے حضرت عطار کی شاعری پر بنام "وسائلِ بخشش ایک جائزہ" رسالہ تحریر فرمایا، جس میں حضرت عطار کی شاعری کے فکری و فنی پہلوؤں کی نشاندہی کی گئی ہے۔ فقیر نے اجمالاً نظر دوڑائی اور بہت کیف و لطف پایا۔ اللہ کریم  انکی یہ سعئ سعید اپنی بارگاہ میں قبول فرمائے۔ اور انکے علم و عمل میں مزید ترقیاں عطا فرمائے۔ 

	آمین بجاہ النّبی الکریم الامین 

	اویس رضا قادری گجرانوالہ

	 

	



	




	 

	تقریظ جلیل

	 محترم و مکرم  محب گرامی علم دوست مولانا رجب علی صاحب

	 دام ظلہ امام مسجد لاہور ) 

	محترمی جناب عمران صاحب نے جو وسائل بخشش کا تحفہ پیش کیا بڑی ہی محنت،بڑے ہی خلوص،بڑی ہی چاہت کے ساتھ سخن آرئیاں بیان کئیں۔اگر آپ کو سخن دان کہا جائے تو غلط نہ ہو گا دعا گوہ ہوں کہ اللہ آپ کا عمل میں برکت عطا فرمائے۔آمین۔

	کاتب محمد رجب علی

	 

	



	




	 

	تقریظ جلیل

	شیریں بیان نکتہ دان محب گرامی محترمی علامہ محمد  ناظم صاحب

	 دام ظلہ العالی امام و خطیب لاہور ( تخصص فی الفقہ) 

	السلام علیکم ورحمتہ اللہ!

	محترم عمران صاحب ! 

	ماشاءاللہ اللہ تعالیٰ آپ کو مزید برکتیں عطا فرمائے ۔اس کتاب میں بہت اچھی چیزیں ہیں سب سے بڑھ کر  مدینہ طیبہ کا ذکر کہ جس شہر کی نسبت  کریم آقا صلی اللہ علیہ وسلم سے ہے اور نسبت کی وجہ سے اللہ نے اس شہر کی قسمیں اٹھائی ہیں اور دوسرا حضور غوث الاعظم رحمہ اللہ کا ذکر خیر ، یہ اس بات کی دلیل ہے کہ ہم اولیا کے سائے میں ہیں تو آپ کا یہ بھی ساتھ لکھنا ، اللہ آپ کو روز محشر اولیا کی صفوں میں کھڑا ہونا نصیب فرمائے اور اللہ تعالیٰ آپ کی نسلوں کو نبی صلی اللہ علیہ وسلم کا عشق نصیب فرمائے اللہ تعالیٰ آپ کو کروٹ کروٹ نبی کریم صلی اللہ علیہ وسلم کی رحمتیں نصیب فرمائے ۔

	قاری محمد  ناظم امام مسجد لاہور

	 

	 

	تقریظ جلیل

	(کلمات گراں مایہ  سخن شناس ناز قلم جناب ابو البیان مہران قادری

	 صاحب حفظہ اللہ کراچی )

	محبوب سے ملاقات کی بے تابی کا عالم وہ جانے جس پر گزرے۔۔۔ اس کے رُوبرو ہونے کی خواہش میں مچلتے دل کے ارمان وہی سمجھیں جو دل والے ہیں ۔۔۔من پسند شخصیت سے ملنے کی خواہش میں جگر کا خون پینا پڑے محبت کرنے والے اس راہ میں پیچھے نہیں ہٹتے۔۔۔وہ الانتظار اشد من القتل کے محاورات سے اعراض کر کے انتظار کی گھڑیوں کو بھی بخوشی قبول کرتے ہیں ۔۔۔ آخر کار ان کا وہ لمحہ قابلِ دید ہوتا ہے  جب وہ اپنے من پسند شخص کے سامنے ہوں اور  جو خیالات ذہن میں پالے ہوں ۔۔وہ حقیقت میں بدلتے دیکھیں ۔۔۔  اِن مناظر کا لطف ہی نرالا ہے، انوکھا ہے۔۔۔ سو میں نے ان مناظر کو دیکھا ۔۔۔

	محترم عمران اشفاق صاحب کراچی پہنچے ملاقات کا سلسلہ بھی ہوا یہاں تین دن کا قیام تھا دو روز تو یونہی انتظار اور حسرت میں کٹ گئے ۔۔۔ کبھی اس مجلس میں حاضر ہوتے امیدوں کا جہان آباد کیے کہ اب اب رہی ہے اپنی باری ۔۔۔ موصوف نے اپنے اس رسالے کو حضرت عطار( دامت فیوضھم علینا ) کو  پیش کرنے کی ٹھان رکھی تھی ۔۔۔ ان کو عرض کی کہ آپ شوری کے رکن حاجی امین صاحب کو دیں وہ پیش کر دینگے لیکن حضرت کی خواہش بھی یہ کہ آمنے سامنے ہوں ۔۔۔اور میرے  سامنے خود یہ تحفہ قبول فرمائیں ۔۔۔میں ان آنکھوں سے ان کا قبول کا کرنا دیکھنا چاہتا ہوں ۔۔۔۔ آخری دن آگیا وقتِ رخصت کے لمحات میں جہاں بے قراری تھی ۔۔۔ وہاں اس سے بڑھ کر سکون بھی تھا ۔۔۔ بے قراری کی مدت کم تھی ۔۔لیکن ان روح افزا لمحات کا سکون کہ وہ  امیر اھلسنت سے کلام کرنا ۔۔۔اپنی تحریری کاوش کا تحفہ پیش کرنا یقینا یہ آج بھی محسوس کرتے ہونگے ۔۔۔ میں خود یہ مناظر  آنکھوں سے دیکھ رہا تھا ۔۔۔  ایک چاہنے والے کی بے قراری اور محبوب کی دل داری سبحان اللہ العظیم سلام و کلام بھی ہوا اور تحفہ بھی قبول فرمایا ۔۔۔

	بتاتا چلوں کہ یہ انتظار عام مقامات کے انتظار کی طرح کا نہیں تھا بلکہ امیر اھلسنت دامت برکاتہم اپنے مریدین کو ہفتہ میں ایک بار اور خاص دنوں مثلا ربیع الاول کے 12 دنوں اور رمضان المبارک کے مہینے میں ساری رات مریدین و محبین کے درمیان جلوہ گر ہوتے اور  سوالات کے علم و حکمت، تجربات و مشاہدات سے آراستہ  جوابات عنایت فرماتے ہیں ۔۔۔ اتنے افراد میں کسی کی باری کا آنا ۔۔۔ اس کا اپنے دل کی لگی پیاس بجھانے کا موقع قسمت سے ملتا ہے ۔۔۔ اتنے ہجوم میں جس کی جس قدر قسمت ۔۔۔ یہ خوش نصیب ٹھہرے کہ امیر اھلسنت نے سلام و کلام کے ساتھ نظر شفقت بھی فرمائی اور یہ رسالہ بنام " وسائل بخشش کا فکری و فنی جائزہ " ان کو پیش کی ۔۔۔ اس کاوش کے متعلق اگر یہ بات نہ بتاؤں تو انصاف ان کی محنت کے ساتھ انصاف نہ ہوگا  کہ جب میں نے اسے  پڑھا تو میری  امیر اھلسنت سے محبت مزید بڑھ گئی ۔۔۔ یقینا یہ ایک مرید کی اپنے پیر سے محبت اور ان کے مجموعہ کلام پر محنت کا اثر تھا ۔۔۔ امید ہے قارئین جب اسکے صفحات کو پڑھیں گے اپنے دل میں امیر اھلسنت دامت برکاتہم العالیہ کی محبت کا دھارا تیز ہوتا ہوا  پائیں گے

	 

	



	




	 

	 پیش لفظ

	الحمدللہ رب العلمین ! کروڑ ہا  کروڑ درود و سلام ذات شفیع الوری پر ! حمد و صلاۃ کے بعد نہایت مسرت کے ساتھ یہ کہنا چاہتا ہوں کہ اس رب کے ہم پر  احسانات بہت ہیں اور احسان عظیم کہ امت مصطفی میں پیدا کیا اور اسی پر بس نہیں بلکہ محبت اہل بیت و صحابہ سے وابستہ کیا یعنی اہل سنت میں سے کیا اور اسی پر بس نہیں بلکہ ممدوح خدا حبیب کبریا کی ثناخوانی ہمارے مقدر میں لکھ دی۔الحمدللہ ثم الحمدللہ ! 

	ذات مصطفوی پر بے حد و بے حساب سلام کہ خود خدا انکا مدح خواں ہے کہیں یسین کہیں طہ کہ کر پکارتا ہے کہیں مزمل کہیں مدثر کے لقب سے یاد کرتا ہے۔ اسی نے مخلوق کو اپنے حبیب کی محبت سے سرفراز کیا اسی نے مخلوق کی زبانوں پر ان کا چرچا کیا۔انبیا ہوں  مرسلین  ہوں صحابہ ہوں اولیا ہوں یا عام مسلمین ہوں، رب تعالیٰ نے اپنے حبیب کا چرچا کسی نا کسی انداز میں سب کی زبانوں سے کروایا ہے حتی کہ کئی غیر مسلم بھی ہمارے نبی کی عظمت کا اعتراف کرتے اور مدح کرتے نظر آتے ہیں اور یہ سلسلہ تاقیامت جاری رہے گا ان شاءاللہ!

	جہاں تک نعت گو شعرا کی بات ہے تو  انکی ایک لمبی فہرست ہے عربی زبان میں نعتیہ شاعری میں حضرت حسان بن ثابت رضی اللہ عنہ  کا اسم گرامی سر فہرست ہے ۔فارسی زبان میں حضرت عبدالرحمن جامی رحمہ اللہ کا نام سر فہرست ہے جبکہ اردو زبان میں جدید اردو نعت کے موجد حضرت امام احمد رضا خان رحمہ اللہ  ہیں ۔دنیا میں جہاں کہیں اہل ایمان بستے ہوں خواہ وہ کسی بھی زبان سے تعلق رکھتے ہوں نعت انکے لبوں پر جاری  ہوتی ہے۔کیونکہ وعدہ ربانی ہے 

	ورفعنا لک ذکرک 

	چونکہ اس کتاب کا موضوع اردو نعت گو شعرا کی شاعری کے حوالے سے ہے اس لیے اس حوالے سے یہ عرض کرتا چلوں کہ حضرت رضا کے بعد جو نعتیہ شاعری کی روایت نے فروغ پایا ہے وہ قابل غور ہے ۔حتی کہ اقبال کے ہاں اس فکر کے عناصر پائے جاتے ہیں جس کے نقوش حضرت رضا کی حدائق بخشش میں ملتے ہیں۔

	جناب ڈاکٹر مشاہد رضا صاحب (مالیگاوں ) کے بقول "جس طرح اردو شاعری کو دبستان دہلی اور دبستان لکھنو میں تقسیم کیا جاتا ہے اسی طرح بطور خاص نعتیہ مزاج جو اردو شاعری کو حضرت رضا نے دیا ہے ، اسے دبستان بریلوی سے تعبیر کیا جاسکتا ہے۔"

	دبستان بریلوی کی خاص بات یہ ہے کہ نعت کو اردو زبان میں باقاعدہ ایک صنف کا درجہ دیا گیا وگرنہ اس سے قبل یہ فقط ضمنی صنف کے طور پر رائج تھی ۔

	اب سوال یہ پیدا ہوتا ہے کہ دبستان بریلوی میں کن شعراء کے اسماء گرامی ہیں؟ دبستان بریلوی میں شامل شعرا کی فہرست لمبی ہے اگرچہ بہت لمبی نہیں ہے مگر جتنے شعرا شامل ہیں وہ کم نہیں ہیں کیونکہ تعداد کے علاؤہ معیار بھی دیکھا جاتا ہے اور ایسی معیاری شاعری کہ اردو نعت کو چار چاند لگا دئیے ہیں ۔اس کتاب میں جن شعرا کرام کا تذکرہ شامل کیا جائے گا ان کے اسما گرامی  ذیل میں  ذکر کیے جارہے ہیں ۔، ملاحظہ فرمائیں

	حسان الہند حضرت امام احمد رضا خان صاحب۔

	استاذ زمن مولانا حسن رضا خان صاحب ۔

	مفتی اعظم ہند مصطفی رضا خان صاحب ۔

	حجتہ الاسلام حامد رضا خان صاحب۔

	حکیم الامت مفتی احمد یار خان نعیمی صاحب۔

	صدر الافاضل مفتی نعیم الدین مراد آبادی ۔

	مداح الحبیب حضرت جمیل قادری صاحب۔

	حضور تاج الشریعہ مفتی اختر رضا خان صاحب۔

	امیر اہل سنت جناب الیاس عطار قادری صاحب۔

	حضرت نظمی میاں صاحب 

	اللہ ان پر اپنی رحمتوں کا نزول کرے اور انکے صدقے ہمیں سچا اور عملی ثناخوان شاہ دو عالم بنائے آمین ثم آمین

	دسبتان بریلی سے تعلق رکھنے والے ان جید شعرا نے جہاں اپنی نرالی فکر سے بزم نعت  کو روشن کیا وہان فنی میدان میں  بھی اپنے خوب جوہر دکھائے ہہں۔انکے کلاموں کو پڑھنے کے بعد ایک قاری اپنے دل میں عشق کی کچھ نہ کچھ نہ چنگاری ضرور کرتا ہے جتنا میرے رب کا فضل ہو۔

	آپ تمام قارئین کو مشورہ عرض کردوں کہ آپ بھی ان ہستیوں کے کلاموں کو ضرور مطالعہ میں رکھیں تاکہ لو لگی رہے۔

	حضرت رضا فرماتے ہیں 

	نعتِ حضور میں مُتَرَنّم ہے عندلیب

	شاخوں کے جُھومنے سے عیاں وجد و حالِ گل

	عرض آخری :

	زیر نظر کتاب میں امیر اہل سنت مولانا الیاس قادری صاحب دام ظلہ العالی کے کلاموں کا جائزہ لیا جائے گا بعد ازاں دیگر بزرگوں کے کلاموں سے استفادہ کیا جائے گا ۔

	یہ تو فقط خدمت نعت کرنے والوں میں اپنا نام شامل کروانے کا بہانہ ہے ورنہ ہماری کیا بساط جو جائزہ لے سکیں ۔بارگاہ الہ میں دعا گو ہوں کہ اللہ تعالیٰ  اس کتاب کو میرے لیے اور سب قارئین کے لیے نفع بخش بنایے آمین ثم آمین

	احقر العباد

	عمران اشفاق لاہور

	 

	 

	



	




	 

	کچھ دل کی ۔۔۔

	کہتے ہیں محبت امتحان لیتی ہے ، میں نے  اسے محسوس کیا ہے ۔یہ آخری روز تھا مگر ابھی تک امید نہ بر آئی تھی ۔محبوب کے آستاں پر تین دن سے فقط توجہ کا بھکاری بن کر اس دروازے پر دستک دینا رہا کہ کبھی تو منظوری ملے گی مگر ابھی انھیں اور امتحان مطلوب تھا اور میں بھی پیچھے ہٹنے والا نہیں تھا ، کئی رکاوٹیں اور وساوس بھی آئے کہ براہ راست ان تک یہ تحفہ پہنچنا ممکن نہیں ہے چھوڑ دو یہ تگ و دو، کبھی اس خیال نے زور پکڑا کہ کسی اور کے ذریعے پہنچا دو ۔۔۔مگر ٹھہرا ضدی ۔۔۔کہ نہیں ! میں خود پیش کروں گا ۔۔پھر انھیں رحم آگیا ۔۔راستے کھلنے لگے وسیلے بننے لگے اور وہ آخری شب بھی آگئی ۔انکے مصلی امامت ( جہاں وہ پہلے نماز پڑھایا کرتے تھے ) میں جا بیٹھا سجود و دعا میں مشغول ہوگیا کہ ایک نظر فقط ایک بار مجھے وہ توجہ سے نواز دیں ۔۔اور پھر بالآخر ہم کلامی کا شرف بھی ملا اور تحفہ بھی بخوشی قبول فرمایا ۔۔وہ خواب کا سماں کجا من کجا او ۔۔۔۔۔۔آہ یہ تو محبوب کی کرم نوازی ہے وگرنہ مجھ میں اور میرے تحفے میں کیا رکھا ہے ۔۔۔آج اسی تحفے کو بشکل جدید شائع کیا جارہا ہے جو میری اس داستان کی عظیم یادگار ہے ۔۔یعنی یہ رسالہ " وسائل بخشش کا فکری و فنی جائزہ " ۔                  فقیر عمران اشفاق

	 

	وسائل بخشش کا تعارف 

	"وسائل بخشش " حمد و نعت منقبت پر مشتمل ایک مجموعہ ہے جو کہ مولانا الیاس قادری صاحب حفظہ اللہ نے تحریر فرمایا ہے ۔آپ کا اسم گرامی" الیاس " کنیت "ابو بلال " لقب " "امیر اہل سنت " اور تخلص " عطار" ہے۔اپ جہاں دل پذیر مصنف اور مقرر ہیں وہاں پر اثر شاعر بھی ہیں ۔

	آپ کے مجموعہ کلام کا نام" وسائل بخشش ہے" ۔وسائل جمع ہی وسیلے کی اور بخشش بمعنی مغفرت یا عطا ۔پس مطلب "مغفرت یا عطاؤں کے وسیلے " ہوا۔وسائل بخشش کی وجہ تسمیہ خود اپنے مجموعہ میں لکھتے ہیں جس کا خلاصہ یہ ہے کہ اعلی حضرت رحمہ اللہ کے کلام حدائق بخشش کی نسبت سے وسائل بخشش نام رکھا گیا ۔

	یاد رہے" وسائل بخشش " نامی ایک مجموعہ استاذ زمن حسن رضا بریلوی کا بھی ہے مگر اس میں حضور غوث الاعظم کی شان میں لکھی گئی  مثنوی ہے ، دیگر کلام نہایت کم ہی کم ہیں ۔یہاں یہ عرض کرتا چلوں کہ جناب عطار کے مجموعہ کلام دو ہیں ، ایک وسائل بخشش اور دوسرا وسائل فردوس ۔وسائل بخشش میں تقریبا 28 حمد و مناجات ، تقریبا 160 نعت و استغاثے ، کم و بیش 32 مناقب اور  8 سلام شامل ہیں ۔اس کے علاؤہ 34 کلام متفرق موضوعات پر اور تین مثنویاں آخرت اور زنگی کی ناپائیداری کے موضوع پر لکھی گئی ہیں ۔اور یوں اس مجموعہ میں کم و بیش 265 کلام ہیں ۔جبکہ وسائل فردوس میں 26 کے قریب کلام شامل ہیں ۔اور یہ 26 کلام ملا کر تقریبا 291 کلام ہوئے جو حضرت عطار کے قلم نے لکھے ۔ان مجموعوں میں کلاموں کے علاؤہ مختلف مواقع پر لگائے جانے والے نعرے بھی شامل ہیں ۔

	حضرت عطار کے کلاموں کا باقاعدہ مگر مختصر جائزہ پیش خدمت ہے۔

	فنی جائزہ سے قبل فکری جائزہ لیا جائے گا ۔اس ضمن میں عرض ہے کہ کلام عطار میں کئی ایسے فکری محاسن ہیں جو اسے دیگر شعرا سے ممتاز کرتے ہیں ۔ان تمام فکری محاسن کا فردأ فرداً تجزیہ کیا جائے گا ۔سب سے پہلے  کلام عطار کی  انفرادی خصوصیات میں سے کچھ  کا ذکر کیا جارہا ہے ۔

	 

	انفرادی  خصوصیات

	لفظ مدینہ

	مدینہ شریف مومنوں کی جان آن شان ہے ۔وسائل بخشش کا مطالعہ کرنے کے بعد اس حیران کن نتیجہ پر پہنچا ہوں کہ اس  کلام  کا نام وسائل بخشش کی بجائے ذکر مدینہ ہونا چاہیے تھا ۔اس کثرت سے ذکر مدینہ ہے کہ اللہ اکبر ! فقیر نے حدائق بخشش سمیت دیگر سات مجموعوں کا مطالعہ کیا جن میں ذوق نعت ، سامان بخشش وغیرہ شامل ہیں مگر کہیں بھی اس کثرت سے لفظ مدینہ یا لفظ طیبہ کا اہتمام نہ ملا ۔

	اگرچہ مدینہ کا ذکر کسی اور طریقے سے موجود ہے مگر لفظ مدینہ سے باقاعدہ اہتمام کے ساتھ ذکر وسائل بخشش کا خاصہ ہے 

	 سنت

	ایک اور انفرادی خصوصیت جو کلام عطار میں ہمیں ملتی ہے وہ لفظ سنت کا کثرت سے استعمال ہے ، ایک اندازے کے مطابق 80 سے زائد مرتبہ سنت ذکر وسائل بخشش و وسائل فردوس میں موجود ہے ۔جس سے سنت نبوی سے محبت کا اظہار کھل کر سامنے آجاتا ہے ۔دیگر شعرا کے کلاموں سے ممتاز کرنے میں یہ بات بھی اہم ہے ۔

	 رمضان

	رمضان المبارک کے مہینے کی عظمت سے کسے انکار ہے مگر کلام عطار پڑھنے والا رمضان کی محبت اپنے دل میں مزید جاگزیں کیے بنا نہیں رہ سکے گا ۔وجہ ؟ وجہ یہ کہ رمضان المبارک کا ذکر بہت کثرت سے ہے۔  کہیں مکمل کلام کی صورت میں تو کہیں مختلف کلاموں   میں متفرق اشعار کی صورت میں محبت رمضان اپنی خوشبو لٹارہی ہے ۔ذکر رمضان المبارک اس کثرت سے آج تک میں نے کسی شاعر کے مجموعے یا دیوان میں نہیں پایا ۔

	 موت

	آخرت کا ذکر اور دنیا کی ناپائیداری کا بیان تقریبا ہر نعت گو شاعر نے  اپنے دیوان یا مجموعے میں کم یا زیادہ کیا ہے مگر وسائل بخشش کو یہ انفرادی خصوصت حاصل ہے کہ اس میں لفظ موت کا اس کثرت سے التزام کیا گیا ہے کہ پڑھنے والا آخرت کے بارے میں سوچنے پر مجبور ہوجائے ۔موت کا ذکر اس کثرت کے ساتھ کسی اور مجموعہ میں فقیر نہ پاسکا ۔

	اسلوب

	کلام عطار کا مطالعہ کرنے کے بعد جو اسلوبی خصوصیات سامنے آتی ہیں ان میں سے چند ایک نہایت مختصر جائزہ پیش خدمت ہے ۔ 

	سادگی

	کلام عطار کے اسلوب کا سب سے غالب عنصر سادگی ہے ۔نہ لفظوں کی پر تکلف صنعت گری نہ تراکیب میں پیچیدگی بلکہ سادگی ہی سادگی ہے ۔سادگی کی چند مثال پیش ہیں ۔

	سینے میں   مدینہ ہو اور دل میں   مدینہ ہو

	آنکھوں   میں   بھی ہو نقشہ سرکار! مدینے کا

	  آقا مِرا جس وَقت کہ دم ٹوٹ رہا ہو

	اُس وَقت مجھے چہرۂ پُرنور دِکھانا

	 سرکار! مجھے نَزع میں   مت چھوڑنا تنہا

	تم آکے مجھے سورۂ یاسین سنانا

	 میرے میٹھے مدینے کی کیا بات ہے

	ہے فَضا مہکی مہکی ہوا خوشگوار

	والہانہ پن :

	کلام عطار کے اسلوب کا دوسرا اہم اور غالب وصف والہانہ پن ہے ۔ہر ہر کلام میں کئی مقامات پر قاری کو پڑھتے ہوئے اس والہانہ پن کا احساس ہوتا ہے ۔کہیں مدینہ شریف سے محبت میں والہانہ پن کہیں ذات رسول اعظم سے کہیں صحابہ و اہل بیت سے تو کہیں غوث اعظم و اعلی حضرت کی ذوات مقدسہ سے والہانہ کا اظہار ملتا ہے ۔جیسا کہ ذیل میں درج مثالیں 

	روتا ہوا میں   آؤں   داغِ جگر دکھاؤں

	افسانہ بھی سناؤں   میں   اپنی بیکسی کا

	مثلِ بسمل میں   تڑپتا ہی رہوں   سرکار کاش! 

	آپ کے غم میں   رہوں   آقا ہمیشہ دلفِگار

	پرسوز :

	درد ، غم ، سوز ، گداز  کلام عطار کے اسلوب کی بڑی خوبی ہے ۔

	خون روتا ہے دلِ مغموم ہِجرِ شاہ میں  

	چاک ہے میرا کلیجا چاک سینہ الوداع

	کرے آنکھوں  سے سَیلِ اشک جاری

	عطا ہجرِ مدینہ کا وہ غم ہو

	میں  پہنچوں  کوئے جاناں  میں  گریباں  چاک سینہ چاک

	گرا دے کاش مجھ کو شوق تڑپا کر مدینے میں

	برجستگی :

	برجستگی تو کلام عطار جابجا نظر آتی ہے ۔

	پھول مہکے،دھول چمکے،خوبصورت ہر بَبُول

	پُرکشش ہر  اِک   حَجر  میٹھا  مدینہ  مرحبا

	بَرق چمکی، لہر اُبھری، اَبر برسا اور گیا

	گنبدِ خَضرا نکھر میٹھا مدینہ مرحبا

	دھنس گیا دھنس گیا،پھنس گیا پھنس گیا

	تم نکالو شہا، یارسولِ خدا

	پاؤں   میں   جوتا ارے! محبوب کا کوچہ ہے یہ 

	ہوش کر تُو ہوش کر غافِل! مدینہ آگیا

	غیر مبہم :

	کلام عطار کے اسلوب کی بڑی خوبی اس کا غیر مبہم انداز بیان ہے ۔قاری کو کسی شعر یا مصرعہ پر الجھن یا ابہام کا احساس نہیں ہوتا ، شعر کا مفہوم اس قدر صاف اور غیر مبہم ہوتا ہے کہ ہر شخص باآسانی سمجھ سکتا ہے ۔اس کی مثالیں بکثرت ہیں ۔

	امیر اہل سنت کا تصور مدینہ :

	کلام عطار کی ایک بڑی خوبی کثرت سے ذکر مدینہ بھی ہے۔اس قدر کثرت سے ذکر مدینہ دیگر نعت گو شعرا کے ہاں مجھ ناچیز نے نہیں پایا ۔۔۔حضرت پورے اہتمام کے ساتھ ذکر مدینہ فرماتے ہیں۔۔مدینہ کی مدح سرائی ہو یا مدینے کی تڑپ ہو مدینے کا غم ہو یا مدینے میں حاضری کی تمنا مدینے کا اذن ملنے پر خوشی ہو یا وہاں سے لوٹنے کا غم ۔۔ہر رنگ ان کے کلام میں ملتا ہے اور بھرپور ملتا ہے جسے ملاحظہ کرنے کے بعد قارئین کے دل ضرور عشق مدینہ کی چنگاری پکڑ لیتے ہیں۔۔اگر میں وسائل بخشش کو داستان مدینہ کہوں تو غلط نہ ہوگا۔ذکر مدینہ کے لیے حضرت عطار کے ہاں موضوعات کی کمی نہیں ہے۔کسی بھی رنگ میں ذکر مدینہ کریں۔۔کمال کرتے ہیں۔۔دلوں کو تڑپادیتے ہیں آنکھوں کو رلادیتے ہیں۔

	اس دلکش موضوع پر  تبصرہ کرنے سے قبل اس کی موضوعاتی وسعت کے پیش نظر اسے چند ذیلی عنوانات میں تقسیم کیا جارہا ہے 

	(1 )عشق مدینہ    (2) تمنائے مدینہ( 3)  اذن مد ینہ  ( 4) غم مدینہ  (5) مدینہ اور جنت 

	عشق مدینہ

	جہاں تک بات ہے عشق مدینہ کی تو مندرجہ ذیل اشعار سے اس کی شدت کا بخوبی اندازہ لگایا جاسکتا ہے. جہاں تک بات ہے عشق مدینہ کی تو مندرجہ ذیل اشعار سے اس کی شدت کا بخوبی اندازہ لگایا جاسکتا ہے

	 بِلّیاں  جب مدینے کی دیکھے، خوب ادب سے انہیں   پیار کرکے

	ہاتھ نرمی سے ان پہ پھرا کر، تُو سلام اُن سے رو رو  کے کہنا 

	 بوتلوں   بلکہ تو ڈھکَّنوں   کو، دال، گندُم کے دانوں  ،چنوں   کو

	چوم کر آنکھ سے بھی  وں   پہ نظریں   جما کر، تُو سلام اُن سے رو رو کے کہنا

	چیونٹیوں  ، کھونٹیوں  ، ٹُونٹیوں  کو ہر طرح کی جڑی بوٹیوں   کو 

	بار بار ان پہ نظریں   جماکر، تُو سلام اُن سے رو رو کے کہن

	جس قدر بھی ہیں   پانی کے نلکے، پھل توپھل بلکہ بیج اور چھلکے

	ہاتھ ان کی طرف بھی بڑھاکر، تُو سلام اُن سے رو رو کے کہنا

	تُو مکانوں   کو بھی کھڑکیوں   کو اور دیوار و در سیڑھیوں   کو 

	ہاں   عقیدت سے دل میں   بٹھا کر تو سلام میرا رو رو کے کہنا

	یعنی اس قدر والہانہ پن کہ نہ صرف شہر مدینہ سے عقیدت بلکہ وہاں کی ہر ہر شے سے محبت حتی کہ سبزیوں اور پھلوں سے بھی۔۔۔۔اسے دیوانگی نہ کہیں تو کیا کہیں اور یہ دیوانگی بڑی نصیبوں سے ملاکرتی ہے۔   

	عاشق کے لیے یاد دیار محبوب سے بڑھ کر اور کیا شے مرغوب ہوسکتی ہے ملاحظہ کیجیے

	ہر آن بس تصوُّرِ طیبہ میں   گُم رہوں

	ایسا بُلند شاہِ مدینہ! خیال دو

	خُدائے محمد ہمارے دلوں   سے

	نہ نکلے کبھی بھی خیالِ مدینہ

	اے کاش! تصوُّر میں   مدینے کی گلی ہو

	اور یادِ محمد بھی مِرے دل میں   بسی ہو

	ہو ’’مدینہ ہی مدینہ‘‘مرے لَب پر اے کاش

	ہر گھڑی ہو یِہی تکرار رَسُولِ عَرَبی

	مدینے کی مستی رہے مجھ پہ چھائی

	سدا یاالٰہی سدا یاالٰہی

	مدینے کی باتیں   سناؤ کہ ہیں   یہ

	مریضِ محبت کے جینے کی باتیں

	جہاں   کے نظارے ہوں   آنکھوں   سے اَوجھل

	نظر میں   مری بس سمائے مدینہ

	نہ پسند آئیں   چمن اُسے، نہ ہی کھیت بھائیں  ہرے بھرے

	جونگاہ میں   ہے بسی رہی، تو مدینے ہی کی گلی رہی

	جو سینے کو مدینہ اُن کی یادوں  سے بناتے ہیں  

	وُہی تو زندَگانی کا حقیقی لُطف اٹھاتے ہیں

	عشق کی ایک خوبی "ادب" ہے ملاحظہ کریں

	اپنے جُوتے اُتار لینا تُم

	جب گلی دیکھنا مدینے کی

	اور یہ انداز بھی کیا کہنا

	 وہاں کی دھوپ بھی سرور دیتی ہے سبحان اللہ 

	واں کی چلچلاتی دھوپ میں بھی اک سرور ہے 

	جوتے اتار کر وہاں چلنا نصیب ہو 

	اللہ اللہ  یہ عاجزی 

	اُن کے دِیار میں   تُو کیسے چلے پھرے گا؟

	عطارؔ تیری جُرأَت! تُو جائے گا مدینہ!!

	غم مدینہ

	حضرت عطار کے کلام کی انفرادیت تصور غم بھی ہے۔شاید آپ سوچ رہے ہوں کہ غم کی کیفیت تو نعت گو شعرا کے کلاموں میں اکثر مل جاتی ہے اس میں انفرادیت کیا ہے تو اس کا جواب یہ ہے کہ عموما نعت گو شعرا کے ہاں یا تو غم روزگار ہوتا ہے یا غم یار ہوتا ہے یعنی محبوب کریم سے جدائی کا غم ۔۔۔لیکن حضرت عطار کے یہاں تیسرا غم بھی ہے ۔۔خیر اس کی تفصیل تصور غم کے عنوان کے تحت آئے گی یہاں ہم اتنا بتاتے جاتے ہیں کہ جدائی کا غم بلاشبہ عشاق پر شاق گزرتا ہے اور اس غم کو وصل کی خوشی سے بدل کر ختم کی جاسکتا ہے اسی لیے وصل کے طلب ہر عاشق کے کلام میں نظر آتی ہے مگر حضرت عطار کے کلام میں جو یہ خاص غم ہے یہ جدائی کا غم نہیں ہے کیونکہ جدائی کے غم کو دور کرنے کی فطری خواہش ہوا کرتی ہے جبکہ حضرت عطار مسلسل غم کی طلب کرتے ہیں جی ہاں ! دعائیں مانگتے ہیں کہ یہ غم باقی رہے یقینا یہ غم "عشق " کی کوئی صورت ہے بلکہ آپ نے خود ایک جگہ وسائل بخشش میں اس غم کی وضاحت کرتے ہوئے اسے عشق سے اوپر کا درجہ قرار دیا ہے۔۔اوراس غم کی بڑی خوبی یہ ہے کہ یہ غم جدائی اور وصل دونوں میں یکساں رہتا ہے۔۔

	ذیل میں اشعار پیش ہے ملاحظہ کیجیے

	دُور رَنج و اَلَم ہوں   دُنیا کے

	ہم کو مل جائے غم مدینے کا

	غم ایسا مدینے کا عطا کردے الٰہی

	خوشیوں  کے گلستان کو جو میرے جلا دے

	گر وہ فرمائیں   عطارؔ مانگو بھلا!

	میں   کہوں   گا’’مدینے کا غم چاہئے‘‘

	تمنائے  مدینہ

	جس شے سے عشق ہوتا ہے اس کے لقا کی خواہش فطری ہے۔عشاقان مدینہ کا تو انداز ہی نرالا ہوتا ہے دور ہوں تو ہجر میں تڑپتے ہیں قرب پالیں تو جدائی سے ڈرتے ہیں۔

	اللہ اللہ ! 

	کوئی بد بخت ہی ہوگا جسے مدینہ سے محبت نہ ہو ورنہ ہر عاشق رسول عاشق مدینہ ہوتا ہے وہ الگ بات کہ محبت کا انداز جدا جدا ہوتا ہے ۔حضرت عطار نے جس شدت سے عشق مدینہ کا اظہار کیا ہے ظاہر سی بات ہے تمنائے مدینہ بھی اسی قدر شدید ہوگی۔

	آئیے چند اشعار ملاحظہ کرتے ہیں ۔

	اپنے عطارؔ پر کرم کر دو

	سگ بنا لو اسے مدینے کا

	والہانہ پن تو دیکھیے 

	پہنچوں  مدینے کاش!میں  اِس بے خودی کے ساتھ

	روتا پھروں   گلی گلی دیوانگی کے ساتھ

	آقا! نہ ٹوٹ جائے یہ دل کا آبگینہ

	بلوایئے مدینے دِکھلایئے مدینہ

	قسمت مِری چمکائیے چمکائیے آقا

	مجھ کو بھی درِ پاک پہ بُلوائیے آقا

	سخی کے دربار میں کچھ کمی نہیں ہے جو اسباب نہیں رکھتے انہیں آقا اسباب عطا فرمانے پر بھی قادر ہیں

	مِسکین ہوں  ،غریب ہوں   پلّے نہیں   ہے کچھ

	خرچہ سفر کا دیجئے نا دیجئے حُضُور

	مزید اشعار بھی ملاحظہ فرمائیں 

	تاخیر ہوئی جاتی ہے کیوں   کوچ میں   آخِر؟

	تشویش میں   طیبہ کا مسافِر ہے بچارا

	مشہور زمانہ کلام کا مطلع ملاحظہ کیجیے

	مجھے دَر پہ پھر بُلانا مَدنی مدینے والے

	مَئے عِشق بھی پِلانا مَدنی مدینے والے

	جب سامان موجود ہو اور اذن نہ مل رہا ہو اللہ اکبر

	’’سامانِ مدینہ‘‘ تو شہا! لاکے رکھا ہے

	اب دے دو سفر کا بھی ہمیں   اِذن خدارا

	مندرجہ بالا اشعار سے تمنائے مدینہ کی کیفیت جو حضرت عطار کے ہاں پائی جاتی ہے ٫ اس کا خوب اندازہ لگایا جاسکتا ہے۔

	اذن مدینہ

	جب امید بار آور ہوتی ہے اور اذن مدینہ عطا ہوتا ہے تو عاشق مدینہ کی جو کیفیت ہے بزبان عطار ملاحظہ کیجیے

	پھر مدینے کا سفر  دَرپیش ہے

	پھر مدینے کی اجازت مل گئی

	میں خوشی سے مر نہ جاؤں  اب کہیں  

	پھر مدینے کی اجازت مل گئی

	مرحَبا آج چلیں   گے شہِ اَبرار کے پاس

	اِنْ شَآءَ اللہ پَہُنچ جائیں   گے سرکار کے پاس

	ایک طرف خوشی کا عالم تو دوسری جانب اپنی کم مائیگی کا احساس

	حُسنِ عمل ہمارے پلّے میں   کچھ نہیں  ہے 

	آہوں   کی آنسوؤں   کی سوغات لا رہے ہیں

	سر بھی خَم آنکھ بھی نَم ،شَرم سے پانی پانی

	کیا کرے نَذر نہیں   کچھ بھی گنہگار کے پاس

	مجھ کو درپیش ہے پھر مُبارَک سفر

	قافِلہ اب مدینے کا تیّار ہے

	نیکیوں   کا نہیں   کوئی تَوشہ فَقَط

	میری جھولی میں   اَشکوں   کا اِک ہار ہے

	اذن ملنے پر پیدا ہونے والی خواہشوں کا عالم دیکھیے 

	حضرت عطار کے ہاں وصل و فرقت کا عجب رنگ ہے ایک جانب ہجر ناقابل برداشت ہے تو دوسری جانب حاضری کے لیے نااہلی کا اعتراف بھی ہے

	آؤں   گا جب مدینے تو رو کر کہوں   گا میں

	بھاگا ہوا یہ تیرا گنہگار آگیا

	مدینہ اور جنت

	مدینہ اور جنت کا تقابل تقریبا ہر بڑے نعت گو شاعر نے کیا ہے میری مراد دبستان بریلی سے ہے، حسان الہند کے کلام سے مثال دیکھیے

	جیتے کیا دیکھ کے ہیں اے حورو!

	طیبہ سے خُلد میں آنے والے

	باغِ فردوس کو جاتے ہیں ہزارانِ عرب

	ہائے صحرائے عرب ہائے بیابانِ عرب

	اسی طرح دبستان بریلی کے۔ دوسرے عظیم شاعر جناب حسن رضا خان صاحب کا مشہور شعر ہے

	جنت بھی لینے آئیں تو چھوڑیں نہ یہ گلی

	منہ پھیر بیٹھے ہم تری دیوار کی طرف

	مندرجہ بالا مثالیں پیش کرنے کا مقصد یہ تھا کہ یہ نظریہ کوئی نیا یا عجیب نہیں ہے بلکہ معتبر ہے۔اور فقہا کے مطابق یہ اصول ہے کہ جہاں حضور تشریف فرما ہوں وہ جگہ ہر ہر مکاں سے افضل ہے ۔جب حضور مکہ میں تھے تو مکہ افضل ، جب مدینہ آئے تو مدینہ افضل اور جب جنت میں قیام فرمائیں گے تو جنت افضل ۔۔۔یہ  ہے درست  تصور ۔۔۔آئیے حضرت عطار کے دیوان سے اس نظریہ پر کہے گئے اشعار ملاحظہ کریں

	شادابیِ جنّت کا میں   مُنکِر نہیں   لیکِن

	ہے حُسْن میں   بے مِثْل چَمن زارِ مدینہ

	دُنیا کا کوئی شَہر ہو کس طرح مُمَاثِل؟

	جب خُلدِ بَریں   بھی نہیں   ہم شانِ مدینہ

	ہر شہر سے ہے اچّھا سرکار کا مدینہ

	جنّت سے بھی سُہانا سرکار کا مدینہ

	یہ ہر عاشِقِ مصطَفٰے کہہ رہا ہے

	ہمیں   تو ہے جنت سے پیارا مدینہ

	ماشاءاللہ سبحان اللہ کیا فردوسی فکر ہے قربان جائیں ۔حضرت عطار نے کئی مقامات پر جنت پر شہر محبوب کی فضیلت کاسبب بھی بیان کیا ہے اور کیا اچھوتا انداز ہے۔پڑھیے اور اپنے اذہان کو نسیم خلد کا جھونکا دیں۔

	مدینہ جنَّتُ الفردوس سے بھی اَولی و اعلٰی

	رسولِ پاک کا ہے روضۂ انور مدینے میں

	لُطف جنّت سے بڑھ کر مدینے میں   ہے

	میٹھے محبوب کا گھر مدینے میں   ہے

	ہے مدینے کا رُتبہ بڑا خُلد سے

	کیوں   کہ محبوبِ داوَر مدینے میں   ہے

	بالخصوص مزار سید عالم کا ذکر اس حوالے سے ملاحظہ فرمائیں

	فِردوس کی بُلندی بھی چھُو سکے نہ اس کو

	خُلدِ بَریں   سے اُونچا میٹھے نبی کا روضہ

	یہ انداز بھی قابل تحسین ہے

	خدا کی قسم! پیاری پیاری ہے جنَّت

	مگر عاشِقوں   کو رُلائے مدینہ

	جھومو جھومو خوب جھومو زائرو!

	کیا مِلا در اُن کا جنّت مل گئی

	اللہ اکبر جب یہ جنت چھوٹتی ہوگی تو کیا عالم ہوتا ہوگا

	یقینا مدینہ ہے صد رشکِ جنّت

	مدینے میں   ہے میٹھے آقا کی تُربت

	اے عطارؔ کیوں   چھوڑ کر آئے وہ در

	مدینے میں   کیسا سُرُور آ رہا تھا

	اس موضوع کا اختتام اس پیاری خواہش کیا جارہا ہے جو حضرت عطار کے مشہور کلام کا شعر بھی ہے

	اللہ کی رَحمت سے تو جنَّت ہی ملے گی

	اے کاش! مَحَلَّے میں   جگہ اُن کے 

	پیرس اور مدینہ

	 اس بات میں کوئی شک نہیں کہ محبوب کا کوچہ ایک محب کو تمام عالم سے پیارا ہوتا ہے مگر جہاں تک بات  کوئے سید عالم کی ہے تو یہاں محض جذباتی عشق نہیں بلکہ واقعتا یہاں وہ حسن ہے کہ ایسا حسن نہ کہیں تھا نہ کہیں ہو۔۔۔کیوں نہ ہو جان حسن و روح جمال جو یہاں تشریف فرما ہیں۔خاص طور پر ایک عاشق رسول کو کوچہ یار کے سوا ہر حسن بے کار نظر آتا ہے کیونکہ طیبہ کے سوا ہر حسن فنا ہونے والا ہے جیسا کہ حسان الہند نے کہا تھا۔

	طیبہ کے سوا سب باغ پامالِ فنا ہوں گے

	دیکھو گے چمن والو! جب عَہْدِ خزاں آیا

	چنانچہ حضرت عطار نے دنیاوی حسن اور حسن شہر محبوب کا موازنہ کرنے کے لیے "پیرس " کو بطور استعارہ  استعمال کیا ہے نہ کہ بطور ایک شہر ہے ، کیونکہ کجا پیرس کجا مدینہ ۔۔۔۔

	دوسری وجہ یہ بھی ہے کہ یہاں چونکہ دنیادار لوگ مخاطب ہیں اس لیے انکی ذہنی سطح کو دیکھتے ہوئے پیرس کا انتخاب کیا گیا جو دنیاوی حسن میں درجہ بہر حال رکھتا ہے۔

	ملاحظہ کیجیے

	’’پیرِس‘‘ پہ مرنیوالے! ’’پیرِس‘‘ کو بھول جاتا

	تُو بھی جو دیکھ لیتا سرکار کا مدینہ

	بھول جاؤ گے پیرس کی سب رَونقیں

	وہ سماں   رُوح پَروَر مدینے میں   ہے

	حُسنِ پیرس کا فِدائی بھی یہاں   پر جھوم اُٹھے

	سبز گنبد دیکھ کرمیٹھا مدینہ مرحبا

	واہ سبحان اللہ دشت مدینہ کے ذکر کرنے کا نیا انداز

	حسنِ پیرِس پہ مرنے والے کیا! دشتِ  طیبہ کا حُسن بھی دیکھا؟

	بول اٹھے گا مدینے گر آیا، واہ!کیا بات ہے مدینے کی

	عشق کی بے نیازی تو دیکھیے

	سناؤ نہ پیرس کے قصّے، سناؤ

	مدینے کے پیارے سفینے کی باتیں

	اپنی مثنوی میں فرماتے ہیں

	لندن و پیرِس کے سپنے چھوڑ دے

	بس مدینے ہی سے رِشتہ جوڑ لے

	پیرس کے علاوہ لندن جاپان اور امریکا کا ذکر بھی اسی زاویہ سے ملتا ہے

	نہ لندن کی نہ امریکہ نہ پیرس کی سِیاحت سے

	سُکونِ قلب ملتا ہے مدینے کی زیارت سے

	نہ لندن کی نہ پیرس کی نہ امریکا کی ہے خواہِش

	مدینہ ہی ہماری تو ہے منزِل  یارسولَ اللہ

	طالبِ دنیا نے تو طلب لندن ہے کیا جاپان کیا

	دیوانوں   نے حق سے طلب طیبہ کا ریگستان کیا

	لندن کوئی جاپان چلا مال کمانے

	دیوانہ چلا سُوئے بِیابانِ مدینہ

	لندن و پیرس کا عاشق بھی یقینا مَرحَبا

	بول اُٹھے گا روح پَرور سبز گُنبد دیکھ کر

	حضرت عطار  کا تصور غم و الم :

	غم و الم کا ہونا انسانی زندگی کا لازمہ ہے۔انسان کسی نہ کسی غم کا شکار ضرور ہوتا ہے اور یہ بات بھی اظہر من الشمس ہے کہ غم انسانی فطرت پر بعض اوقات بہت گہرے اثرات مرتب کرتا ہے۔

	شعرا کے کلام میں غم کی دو بنیادی اقسام پائی جاتی ہیں۔

	غم روزگار اور غم یار ۔

	کسی شاعر نے کہا تھا: 

	غم گرچہ جاں گسل ہے پہ کہاں بچے کہ دل ہے

	غم یار اگر نہ ہوتا غم روزگار ہوتا 

	چنانچہ حضرت عطار کے کلام میں غم کی شدید کیفیت پائی جاتی ہے اور آپ کو یہ جان کر حیرانی ہوگی کہ عموما غم سے چھٹکارا حاصل کرنے کی خواہش ہوا کرتی ہے مگر یہاں عالم ہی جدا ہے۔انکے ہاں غم کی طلب اتنی شدید نظر آتی ہے جتنا انسان کو جینے کے لیے سانس کی حاجت۔۔۔جی ہاں ! بلامبالغہ یہ کہا جاسکتا ہے کہ غم انکی زندگی کا جزو لازم ہے جس کے بغیر وہ جینے کا تصور بھی نہیں کرتے لیکن قابل توجہ بات یہ کہ یہ غم کوئی عام غم نہیں ہے بلکہ خاص الخاص ہے۔(غم مدینہ کے تعلق سے اوپر بات ہوچکی ہے )

	یہ غم کبھی غم مدینہ کے رنگ میں نظر آتا ہے کبھی غم حبیب کبھی شکل میں کبھی غم الہی کی روپ میں اور کبھی غم رمضان بن کر سامنے آتا ہے ۔اس غم کو وہ عشق کی مستقل شکل قرار دیتے ہیں ۔

	آئیے ملاحظہ کیجیے ۔

	   غم الہی 

	مُشکِلوں  میں  دے صبر کی توفیق 

	اپنے غم میں   فَقَط گُھلا یارب

	مجھے اپنا عاشِق بنا کر بنا دے 

	تُو سرتاپا تصویرِ غم یاالٰہی

	مِٹا میرے رنج و اَلَم یاالٰہی 

	عطا کر مجھے اپنا غم یاالٰہی

	اسی طرح

	                                    غم مدینہ

	کے عنوان کے تحت گفتگو گزرچکی ہے چند اشعار ملاحظہ ہوں

	یاالٰہی! غمِ مدینہ دے 

	التِجا مصطَفٰے کے غم کی ہے

	تُو عطارؔ کو چشمِ نَم دے کے ہر دم 

	مدینے کے غم میں   رُلا یاالٰہی

	یانبی! بس مدینے کا غم چاہئے 

	کچھ نہیں  اور رب کی قسم چاہئ

	لطف تو یہ ہے کہ جس شہر کے ہجر میں تڑپتے رہے اس پاک شہر میں جاکر بھی اس کے غم کی خواہش اللہ اللہ

	اپنے مِہمان کو غم مدینے کا دو 

	سروَرِ انبیا میں   مدینے میں ہوں

	 

	                              غم رسول

	  صلی اللہ علیہ وسلم ہے۔یہ غم دراصل ہے کیا ؟ پہلے چند اشعار ملاحظہ کریں پھر اندازہ لگائیے اس غم کی شدت کا

	بہتی رہے اکثر شہِ ابرار کے غم میں 

	روتی ہوئی وہ آنکھ مجھے میرے خدا دے

	نہ ہوں   اَشک برباد دنیا کے غم میں 

	محمد صلی اللہ علیہ وسلم کے غم میں رُلا یاالٰہی

	رُلائے تیرا غم، دنیا کے غم میں  میرے آنسو کا 

	نہ ہو برباد آقا کوئی قطرہ  یارسولَ الل

	اپنے غم میں   رُلائیے ہر دم 

	ازپئے حضرتِ بِلال آقا

	دراصل یہ غم ، غم عشق ہے جو عشق سے اوپر کوئی درجہ ہے جس میں انسان ہجر و وصال میں یکساں غم کا شکار رہتا ہے اور تڑپ کم ہونے کی بجائے بڑھتی ہی رہتی ہے ۔اس بات کی دلیل حضرت عطار کے اس شعر سے واضح ہے 

	غمِ عشقِ سَروَر خدایا عطا کر 

	مجھے از طُفیلِ بِلالِ مدین

	یہ غم اتنا عزیز ہے کہ جو اس غم کو قبر میں ساتھ لے گیا وہی کامیاب ہے۔فرماتے ہیں

	و بھی دنیا سے آقا کا غم لے گیا 

	وہ تو بازی خدا کی قسم لے گی

	حضرت عطار کا کہنا ہے کہ جب غم عشق دل میں بس جائے تو پھر دنیا کے غم کنارہ کرجاتے ہیں اس لیے وہ دنیا کے غم میں رونے کو برا جانتے ہیں اور بارہا تقابل کرتے ہوئے نظر آتے ہیں۔ ۔دیکھیے یہ اشعار

	بہ بُلا، یا وہ دلِ غمگین دے مجھے 

	دل سے نہ تیرا غم کوئی میرے مٹا سکے

	رب! غمِ حبیب میں   رونا نصیب ہو 

	آنسو نہ رائیگاں   ہوں   غمِ روزگار می

	غمِ روزگارمیں   تو مرے اَشک بہ رہے ہیں    

	تِرا غم اگر رُلاتا تو کچھ اور بات ہوت

	یرے حامی و ہَمدم! دُور ہوں   جہاں   کے غم 

	دے دو اپنا غم سروَر! میں   مدینہ چھوڑ آیا

	نہ ہوں   اَشک برباد دنیا کے غم میں 

	محمد صلی اللہ علیہ وسلم کے غم میں   رُلا یاالٰہی

	 

	ایک مقام پر تو کمال ہی کردیا ۔ممکن ہے عالم وارفتگی میں لکھا گیا شعر ہے۔بے ساختگی ہے کہ کیا کہنا

	 

	طیبہ بُلا، یا وہ دلِ غمگین دے مجھے 

	دل سے نہ تیرا غم کوئی میرے مٹا سکے

	 غم رمضان 

	کی صورت میں نظر آتا ہے ۔رمضان المبارک سے محبت و عقیدت حضرت عطار کی سیرت سے ظاہر ہے ۔رمضان المبارک کی جدائی پر لکھے گئے ان کے بیشتر کلام واقعی رلادینے والے ہوتے ہیں۔ان شااللہ اس تعلق سے تفصیلی ذکر میں کیا جائے گا فی الوقت غم رمضان کے حوالے سے اس شعر کی زیارت کریں۔

	مجھے ماہِ رَمضاں   کا غم دے الٰہی 

	مِٹا حُبِّ دنیا کی دل سے سیاہی 

	مزہ فانی سَنسار میں   کیا رکھا تھا 

	مزہ خوب رَمضان میں   آرہا تھا

	امید کرتا ہوں آپ کو تحریر پڑھ کر لطف آیا ہوگا 

	ذکر میلاد

	ولادت سرور عالم پر خوشی منانا بے شک مومنین کا شیوہ اور اس پر جلنا شیطان کا کام ہے۔کون سا مومن ہوگا جسے اپنے ہادی و رہبر کی آمد پر خوشی نہ ہو۔چنانچہ حضرت عطار نے اپنے کلام میں ذکر میلاد کیا ہے اور خوب کیا ہے۔کہیں میلاد کا ذکر میں مکمل کلام ی جارہے ہیں تو کہیں میلاد کا واسطہ دے کر دعائیں کی جاتی ہیں۔ذکر میلاد کرتے ہوئے حضرت کا نشاطیہ لہجہ بھی دیکھنے کے قابل ہے ۔جیسا کہ اوپر گزر چکا ہے کہ ان کے ہاں  تصور غم بہت گہرا ہے اس لیے زیادہ تر اشعار سوز و گزار میں ڈوبے نظر آتے ہیں مگر جب ہم میلاد کے ذکر میں انکا نشاطیہ لہجہ دیکھتے ہیں تو ہمیں تسلیم کرنا پڑتا ہے کہ جس طرح  منظر کشی اور الفاظ کے چناؤ سے  غم کی کیفیت کو شدید اظہار کے لیے استعمال کیا گیا ہے اسی طرح میلاد کی خوشی میں بھی محاوروں اور لفظوں کے چناؤ کو خوشی کے اظہار کا ذریعہ بنانے کی ممکن کوشش کی گئی ہے جس سے زور بیان پیدا ہوتا ہے ۔میلاد سے محبت کا اندازہ اس بات سے لگائیں کہ  ۔۔۔ کلام صرف اسی موضوع پر ہیں جبکہ میلاد کے حوالے سے دیگر دسیوں اشعار جابجا کلاموں میں مل جاتے ہیں۔مشہور و منتخب چند اشعار حصول برکت کے لیے پیش خدمت ہے۔

	محبوبِ ربِّ اکبر تشریف لارہے ہیں 

	آج انبیا کے سَرور تشریف لا رہے ہیں

	کِھل اُٹھے مُرجھائے دل اور جان میں   جان آگئی

	آگئے ہیں   جانِ جاناں   عیدِمیلادُالنَّبی

	گھر آمِنہ کے سیِّدِاَبرار آگیا

	خوشیاں   مناؤ غمزدو غمخوار آگیا

	چار جانِب دُھوم ہے سرکار کے مِیلاد کی

	جھومتا ہے ہر مسلماں   عیدِمیلادُالنَّبی

	مسلماں   عیدِمِیلادُالنَّبی پر شاد ہوتا ہے

	فَقَط ابلیس کا چَیلا چِڑے جشنِ ولادت سے

	دیوانو! آؤ آمنہ بی بی کے گھر چلیں

	صبحِ بہاراں   ہو گئی سرکار آگئے

	جھوم کر سارے پکارو مرحبا یامصطَفٰ

	چوم کر لب کہہ دو یارو مرحبا یامصطَفٰے

	مبارَک ہو حلیمہ سعدیہ تجھ کو مبارَک ہو

	تری گودی میں  کُل عالَم کا سرور آنے والا ہے

	منائیں گے خوشی ہم حشرتک جشنِ ولادت کی

	سجاوٹ اور کرنا روشنی ہرگز نہ چھوڑیں   گ

	آگے پیچھے دائیں بائیں   نور ہے چاروں   طرف

	آ گیا ہے نور والا، نور والا آیاہے

	جب تلک یہ چاند تارے جِھلمِلاتے جائیں   گے

	تب تلک جشنِ ولادت ہم مناتے جائیں   گ

	عید آئی عید، عیدوں   کی بھی عید

	اٹھئے ساماں   جَشْن کا فرمائیے

	چارجانب ہم دِیے گھی کے جلاتے جائیں   گے

	گھر تو گھر سارے،مَحَلّے کو سجاتے جائیں   گ

	عیدِ مِیلاد ہے کس قَدر شاد ہے

	قلب، عطّارؔ کا مرحبا مرحبا

	حضرت عطار کا تصور آخرت

	حضرت عطار کے دیوان وسائل بخشش میں جن مضامین پر کثرت کے ساتھ اشعار ملتے ہیں ان میں سے پہلا  عشق حقیقی کا موضوع ہے اور دوسرا بڑا موضوع آخرت ہے ۔مناجات سے لے کر سلام تک ہر ہر صنف سخن میں خوف آخرت کا عنصر کسی نہ کسی شکل میں دیکھا جاسکتا ہے۔ان اشعار کی اثر انگیزی غضب کی ہے ۔سخت سے سخت دل بھی ان کو سن کر  پگھل جائے۔ آخرت کی منزلوں کا ذکر اس طرح کرتے ہیں وہ تمام آنکھوں کے سامنے پھرنے لگتے ہیں یعنی منظر کشی بہت کمال کی فرماتے ہیں۔اسی منظر کشی اور الفاظ کے چناؤ سے اتنی تاثیر پیدا ہوگئی ہے کہ لوگ ذکر آخرت سنتے ہوئے ہچکیاں لے کر روتے ہیں۔

	آخرت کی منازل جیسے موت ، قبر ، حشر ، پل صراط ،میزان ، جنت اور دوزخ کا ذکر جابجا ملتا ہے ۔ان تمام اشعار کا احاطہ کرنے کے لیے کئی صفحات درکار ہیں اس لیے طوالت کے خوف سےمحض چند اشعار پیش خدمت ہیں۔ملاحظہ کیجئے۔

	ذکر موت :

	محبوبِ خدا!سر پہ اَجَل آکے کھڑی ہے

	شیطان سے عطارؔ کا ایمان بچالو

	موت کے جھٹکوں   پہ جھٹکے آرہے ہیں   المدد

	سخت بے چینی کے عالم میں   گِھرا بیمار ہے

	گر ترے پیارے کا جلوہ نہ رہا پیشِ نظر

	سختیاں   نَزع کی کیوں   کر میں   سہوں   گا یارب!

	نَزع کے وقت مجھے جلوۂ محبوب دکھا

	تیرا کیا جائے گا میں   شاد مروں   گا یارب!

	قبر کی ہولناکی کا ذکر 

	قبر میں   گر نہ محمد کے نظارے ہوں   گے

	حشر تک کیسے میں   پھر تنہا رہوں   گا یارب!

	ڈنک مچھر کا سَہا جاتا نہیں  ، کیسے میں   پھر

	قبر میں   بچھّو کے ڈنک آہ سہوں   گا یارب

	گُھپ اندھیرے کا بھی وَحشت کا بسیرا ہوگا 

	قبر میں   کیسے اکیلا میں   رہوں   گا یارب!

	گر کفن پھاڑ کے سانپوں   نے جمایا قبضہ

	ہائے بربادی! کہاں   جا کے چھپوں   گا یارب!

	اندھیری قبر کا دل سے نہیں   نکلتا ڈر

	کروں   گا کیا جو تُو ناراض ہو گیا یارب

	خواب میں بھی ایسا اندھیرا کبھی دیکھا نہ تھا

	جیسا اندھیرا ہماری قبر میں   سرکار ہے

	سانپ لپٹیں   نہ میرے لاشے سے

	قبر میں   کچھ نہ دے سزا یارب

	حشر کا ذکر فرمایا :

	اَلاَمَاں  !ہنگامِ محشر،پیاس کی شدت سے سَروَر

	جب زَبانیں  آئیں باہَر، تم پلانا جامِ کوثر

	فِرِشتے آچکے سر پر بچالو شافِعِ محشر

	چھُپا دامن میں   لو سرور سزا ورنہ کڑی ہوگی

	آج بنتا ہوں   مُعزَّز جو کھلے حشر میں   عیب

	آہ! رُسوائی کی آفت میں   پھنسوں   گا یارب!

	ہائے! معمولی سی گرمی بھی سہی جاتی نہیں  

	گرمیِ حَشر میں   پھر کیسے سہوں   گا یارب!

	پل صراط کے بارے میں فرمایا

	مَحْشر میں    پُلْ صراط پہ میرے قدم کہیں  

	 جائیں   پھسل نہ یا خدا یا ربِّ مصطَفٰے

	تیز ہے تلوار کی بھی دھار سے یہ پُلْ صراط

	تم سنبھالا دو کہیں   جائے پھسل میرا نہ پَیر

	پُل صِراط آہ! ہے تلوار کی بھی دھار سے تیز

	کس طرح سے میں   اسے پار کروں   گا یارب

	میزاں پر چند اشعار 

	اگر مِیزاں   پہ پَیشی ہوگئی تو ہائے! بربادی!

	گُناہوں   کے سِواکیا میر ے نامے میں   بھلا نکلے

	گناہوں   کے کُھلے دفتر کھڑا ہوں   آہ ! مِیزاں   پر

	نہیں  ہیں   نیکیاں   اب کیا کروں   گا یارسولَ اللہ

	میزاں پہ سب کھڑے ہیں اعمال تل رہے ہیں 

	رکھ لو بھرم خدارا عطار قادری کا 

	دوزخ کی ہولناکیوں کا ذکر :

	ڈر لگ رہا ہے آہ!جہنّم کی آگ سے

	بخشِش کا مجھ کو مُژدہ سنا دیجئے حُضُو

	گناہوں   پر نَدامت ہے اور اُمّیدِ شَفاعت ہے

	کرم ہوگا رِہائی نارِ دوزخ سے جبھی ہوگ

	مُجرِم کو لئے جاتے ہیں   اب سُوئے جہنَّم

	لِلّٰہِ!  شَفاعت  مِری  فرمائیے  آقا

	گر تُو ناراض ہوا میری ہلاکت ہوگی

	ہائے! میں   نارِجَہنَّم میں   جلوں   گا یارب!

	دردِسر ہو یا بُخار آئے تڑپ جاتا ہوں  

	میں   جَہنَّم کی سزا کیسے سَہوں   گا یارب!

	آہ! کثرتِ عِصیاں   ہائے! خوف دوزخ کا

	کاش! میں   نہ دنیا کا اِک  بَشَر بنا ہوتا

	حضرت عطار کا تصور رمضان المبارک

	حضرت عطار کے ہاں رمضان المبارک کی محبت بڑی ہی  خصوصیت کی حامل ہے ۔ وسائل بخشش میں تقریبا 6 باقاعدہ کلام صرف اور صرف رمضان کے موضوع پر ہی لکھے گئے ہیں ۔رمضان کی آمد کی خوشی ہو یا اس کی جدائی کا غم ہو ، مدینے میں رمضان المبارک پانے کی خواہش ہو یا عشق کی حد تک اس کا غم ہو ، تمام رنگوں میں اشعار ملتے ہیں ۔ملاحظہ فرمائیے

	رمضان المبارک کی آمد پر خوشی کا عالم :

	 مرحبا صد مرحبا! پھر آمدِ رَمضان ہے

	کِھل اٹھے مُرجھائے دل تازہ ہوا ایمان ہے

	: ابرِ رحمت چھا گیا ہے اور سماں   ہے نور نور

	فضلِ رب سے مغفِرت کا ہو گیا سامان ہے

	رمضان المبارک کی جدائی پر غم : 

	 اَلفِراقُ آہ الفِراق اے رب کے مہماں   اَلفِراق! 

	اَلوداع اب چلدیا تو اے مہِ رَمضان ہے

	 تیری فُرقت میں   ترے عاشق کا دل ٹکڑے ہوا

	اور سینہ چاک تیرے ہِجر میں   رَمضان ہے

	رمضان شریف سے محبت اور مدینہ سے عشق ، جب یہ دنوں چیزیں مل جائیں تو وسائل بخشش کی اصطلاح میں "رمضان مدینہ " کہلاتی ہے ۔حضرے عطار کو مدینے شریف کا رمضان بہت بہت عزیز ہے ، چند اشعار بطور مثال پیش ہیں ۔

	 یاالٰہی! تُو مدینے میں   کبھی رَمضاں   دکھا 

	مُدّتوں   سے دل میں   یہ عطارؔ کے ارمان ہے

	 کاش! اس سال میں   مدینے میں

	دیکھوں   رَمضان کا ہِلال آقا

	اِک بار تو دِکھا دو رَمَضان میں   مدینہ

	بیشک بنالو آقا مِہمان دو گھڑی کا

	 

	حضرت عطار کی عقیدت غوث اعظم و عقیدت اعلی حضرت:

	وسائل بخشش کا بنظر عمیق مطالعہ کرنے کے بعد یہ بات کھل جاتی ہے کہ جن دو بزرگان دین سے حضرت عطار کی عقیدت  شدید بلکہ اشد تھی وہ غوث اعظم رضی اللہ عنہ کی ذات گرامی اور سیدی اعلی حضرت رحمہ اللہ کی ذات گرامی ہی ہے ۔ان دو ہستیوں کے ذکر پر کتنے اشعار تحریر کیے گئے ہیں ، یہ بیان سے باہر ہے اس لیے تمام اشعار کا احاطہ اس جگہ ناممکن ہے ہاں البتہ غوث الاعظم رضی اللہ عنہ اور سیدی اعلی حضرت رحمہ اللہ  کی شان میں لکھے گئے مناقب کی تعداد پیش خدمت ہے ۔

	یہ تو وہ باقاعدہ کلاموں کی تعداد ہے جبکہ پورہ وسائل بخشش میں ان دو ہستیوں کا ذکر جابجا ملتا ہے ۔گویا حضرت عطار اپنے قارئین کے دلوں کو ان دو ہستیوں کی محبتوں بٹھاکر اسلاف کے دامن سے وابستہ کرنے کا ایک نہایت آسان اور مستند راستہ پیش کرتے ہیں ، کیونکہ جو غوث اعظم کے دامن سے وابستہ ہوا اس کی دنیا و آخرت سنور جاتی ہے ، قادری نسبت ہی کچھ ایسی ہے اور قادری اگر اعلی حضرت رحمہ اللہ کا معتقد بھی ہوتو عقیدے کی پختگی بھی مل جاتی ہے ۔

	آپ کو یہ جان کر خوشگواری حیرت ہوگی کہ 14 کلام مناقب غوث اعظم میں لکھے گئے ہیں علاوہ ازیں دو کلام شان اعلی حضرت میں لکھے گئے ہیں ۔جبکہ پوری وسائل بخشش میں متفرق مقامات پر اذکار غوث و رضا اپنی بہاریں لٹا رہا ہے ۔

	چند اشعار بطور مثال پیش ہیں ۔

	یاالٰہی! کردے پوری اَزپئے غوث و رضا

	آرزُوئے دیدِ سروَر بیکس و مجبور کی

	 مجھے  سُنِّیَتپر تُو دے استِقامت

	پئے شاہِ احمدرضا یاالٰہی

	  پھر قافلہ الٰہی بنے ’’ چل مدینہ‘‘ کا

	احمد رضا کا واسِطہ یاربِّ مصطَفٰی

	نہ گھبرا موت سے عطارؔ بَرزَخ میں   تُو مِل لینا

	وہاں   غوثُ الوَرا ہونگے وہاں   احمدرضا ہوگاا

	سن لو کِلکِ رضا ہے وہ خنجر

	آج بھی جس سے لرزاں   اہلِ شَر

	 بول بالا ہے اہلِ سنّت کا

	واہ کیا بات اعلیٰ حضرت کی

	 اہلِ سنّت کا   چمن   سر سبز   تھا   شاداب    تھا

	تازگی تُو اور لایا  اے  امام   احمد رضا

	علم کا چشمہ ہوا ہے مَوجزَن تحریر میں   

	جب قلم تُو نے اٹھایا اے امام احمدرضا

	قابلِ رشک ہے   وَاللہ  وہ  قسمت  والا

	تو نے کُتّا جسے اپنا ہے بنایا یاغوث

	اولیاء کی گردنیں   ہیں   آپ کے زیرِ قدم 

	یاامامَ الاولیا یاغوثِ اعظم دَسْتْگِیر

	  آپ ہیں   پیروں   کے پیراورآپ ہیں  روشن ضمیر 

	آپ شاہِ اَتقیا یاغوثِ اعظم دَسْتْگِیر

	حضرت عطار کے مجموعہ عشق " وسائل بخشش " کے فکری محاسن کی آخری قسط جو کہ یقینا آخری نہیں ہے مگر طوالت کے خوف سے قلم یہاں آکر رکا۔اس حصے میں تین نکات پر بات ہوگی ۔

	کلام عطار اور اصلاح معاشرہ

	کلام عطار اور تبلیغ کا جذبہ

	کلام عطار اور اصلاح نفس 

	                                  اصلاح معاشرہ

	معاشرے کی اصلاح اور برائیوں کے خلاف وسائل بخشش میں جابجا آپ کے ملفوظات مل جاتے ہیں ۔اپ کا لہجہ ہمدردانہ اور دردمندانہ ہوتا ہے ۔جسے پڑھ کر قارئین عمل کی طرف آنے کا ضرور سوچتے ہونگے ۔ 

	جیسا کہ فرماتے ہیں 

	مت نکالو گندی گندی گالیاں

	یہ گنہ کا کام ہے سن لو میاں

	چھوڑ دو اے تاجرو! کم تولنا

	جھوٹ چھوڑو بیچنے میں   بولنا

	اُن کا دیوانہ عِمامہ اور زُلف و رِیش میں   

	واہ! دیکھو تو سہی لگتا ہے کتنا شاندار

	داڑھی پر خصوصی ترغیب دلاتے ہیں 

	میرے غیرت مند بھائی مت مُنڈا داڑھی کو تو

	یاد رکھ یہ دشمنانِ مصطَفٰے کا ہے شِعار

	چھوڑ دے داڑھی منڈانا ہے حرام

	ایک مٹھی سے گھٹانا ہے حرام

	خدا و مصطَفٰے ناراض ہوتے ہیں   سنو ان سے

	جو داڑھی کو مُنڈاتے ہیں   یامُٹّھی سے گھٹاتے ہیں

	سرکار کا عاشِق بھی کیا داڑھی مُنڈاتا ہے!

	کیوں  عِشق کا چِہرے سے اظہا ر نہیں   ہوتا

	وغیرھم 

	                             تبلیغ کا جذبہ 

	تبلیغ کا جذبہ تو جیسے گھٹتی میں ملا ہے حضرت عطار کو ۔اور اس جذبے کو عام کرنے کے لیے قلم کا استعمال فرماتے ہوئے لکھتے ہیں ۔

	سرکار کی سُنَّت کی تبلیغ کئے جاؤ

	جام آپ کے ہاتھوں   سے گر حَشر میں   پینا ہے

	ولولہ دیں   کی تبلیغ کا پاؤ گے

	مَدنی ماحول میں   کر لو تم اعتِکاف

	تبلیغِ دین کے لیے در در پھروں   اے کاش!

	طالب ہوں   ایسے ولولے کا کردگار میں

	سنّت ہے سفر دین کی تبلیغ کی خاطِر

	ملتا ہے ہمیں   درس یہ اَسفارِ نبی سے

	اور اس کے علاؤہ بھی کثیر اشعار ۔۔۔

	                                   مذمت نفس 

	وسائل بخشش میں جابجا اصلاح اور مذمت نفس پر مشتمل اشعار قارئین کو نفس امارہ کے بارے شعور دیتے ہیں اور اس سے نفرت پیدا کرتے ہیں۔ چند اشعار پیش ہیں۔

	تلخیوں  میں   خوش رہوں  اور لذّتوں   سے بے نیاز

	کاش! قابو میں   رہے یہ میرا نفسِ بدلگام

	جس گھڑی کرنے لگے قُرباں   مِنٰی میں   جانور

	تُو تَصوُّر ہی میں   اپنے نَفْس کو بھی ذَبح کر

	نفسِ اَمّارہ ہو مغلوب اور سدا ناکام ہو

	وار ہر شیطان کا مولیٰ علی مشکلکُشا

	عُمر گھٹتی جا رہی ہے آہ! نفس!

	گرم عصیاں   کا مگر بازار ہے

	جس گھڑی کرنے لگے قُرباں   مِنٰی میں   جانور

	تُو تَصوُّر ہی میں   اپنے نَفْس کو بھی ذَبح کر

	فنی جائزہ

	الحمدللہ عزوجل  ! کلام عطار کا فکری جائزہ مکمل ہوا اور اب اس کے فنی جائزہ کی طرف قلم بڑھایا جائے گا ۔اللہ کی بلند بارگاہ میں دعا ہے کہ وہ قلم کی خطا سے محفوظ فرمائے اور حق لکھنے کی توفیق عطا فرمائے۔

	کلام عطار کا فنی جائزہ : 

	فنی جائزہ کسی کلام کے شعری محاسن یا معائب کا جائزہ ہوتا ہے ۔جس قالب میں شعر ڈھالا گیا ہو وہ فن شعری جبکہ اس قالب میں جو معانی پوشیدہ ہیں وہ فکر شعری کہلاتی ہے ۔یا یوں سمجھیے کہ فکر روح اور فن جسم کی مانند ہے ۔جسم کی خوشنمائی بھی روح کی پاکیزگی کی طرح اہم شے ہے ۔چنانچہ کلام عطا ر میں  فن شاعری کے حوالے سے کیا جوہر دکھائے گئے ہیں اور فصاحت و بلاغت کے کیا گوہر لٹائے گئے ہیں نیز زبان و بیان کی چاشنی کا حد تک ہے ، ان تمام باتوں کا جائزہ آئندہ سطور میں لیا جائے گا ۔

	علم بیان :

	علم بلاغت کی ایک بڑی شاخ علم بیان ہے جس میں تشبیہ استعارہ وغیرہ سے بحث کی جاتی ہے ۔آئیے کلام عطار میں تشبیہات و استعارات کے نظائر دیکھتے ہیں۔

	 

	تشبیہ :

	علم بیان کی اصطلاح میں جب کسی ایک شے کی کسی اچھی یا بری خصوصیت کو کسی دوسری شے کی اچھی یا بری خصوصیت کے معنی قرار دیا جائے تو اسے تشبیہ کہتے ہیں۔

	کلام عطار میں تشبیہ کی مثالیں بہت ہیں ان میں چند بطور مثال پیش ہیں ۔

	 

	عصیاں کو سمندر سے تشبیہ :

	عِصیاں کے سمندر میں   پھنسی ناؤ ہماری

	تم آکے سنبھالو ہے بَہُت دُور کَنارا

	 

	قلب کو پتھر سے تشبیہ :

	قلب پتّھر سے بھی سخت ہے

	اِس کو نرمی عطا کیجئے

	دل کو کاسے سے تشبیہ :

	  بڑھا کے کاسۂ دل آج مانگ لومنگتو

	تم ان سے ان کی مَحَبَّت نبی کی آمد ہے

	آنسوؤں کو موتی سے تشبیہ :

	منظر ہے روح پرور روضے کی جالیوں   پر

	عُشاق آنسوؤں   کے موتی لٹا رہے ہیں

	 

	فرقت کو آگ سے تشبیہ :

	فُرقت کی آگ میں جو دِل کو جَلارہے ہیں  

	اُن کو دِکھا خُدایا سرکار کا مدین

	 

	اشک کو گوہر سے تشبیہ :

	پڑھو اے زائرو! ملکر دُرُود اُن پر سلام اُن پر

	لُٹاؤ اَشک کے گوھر مدینہ آنے والا ہے

	 

	چہرے کو چاند سے تشبیہ دی گئی :

	اگر وہ چاند سے چِہرے کو چمکاتے ہوئے آئے

	غموں  کی شام بھی صُبحِ بہاراں   بن گئی ہوگی

	دل کو آبگینہ سے تشبیہ دی گئی :

	آقا! نہ ٹوٹ جائے یہ دل کا آبگینہ

	بلوایئے مدینے دِکھلایئے مدینہ

	استعارات اور وسائل بخشش

	علم بیان کی اصطلاح میں حقیقی اور مجازی معنوں کے درمیان تشبیہ کا علاقہ ہونا۔ یعنی حقیقی معنی کا لباس عاریۃَ َ لے کر مجازی معنوں کو پہنانا۔

	کلام عطار میں استعاروں کی بھی کمی نہیں ہے ۔چند مثالیں دیکھئے

	جب مدینے سے تُو ہوگا رخصت، غم سے ہو گی عجب تیری حالت 

	اپنی پلکوں   پہ موتی سجاکر، تُو سلام اُن سے رو رو کے کہنا

	مشکلیں  ،آفتیں   دور ہوں   گی،ظلمتیں   غم کی کافور ہونگی

	میری آنکھیں   بھی پُر نور ہونگی،اِک جھلک! میرے ماہِ مدینہ

	شب و روز جلوے ہیں   ماہِ عرب کے

	نہ کیوں   رات دن جگمگائے مدینہ

	جہاں میں ظلمتوں کا چاک ہوگا آج سے سینہ

	خدا کے فضل سے ماہِ مُنَوَّر آنے والا ہے

	اندھیری قبر ہے اور ہائے! میں بِالکل اکیلا ہوں

	اب آبھی جاؤ اے  مہرِ رِسالت!  یارسولَ اللہ

	جگمگا دیجے قلبِ سیاہ

	لُطف بدرُ الدُّجیٰ کیجئے

	پہلے شعر میں موتی آنسوؤں کے لیے استعارہ ہے جبکہ بقیہ اشعار نبی پاک صلی اللہ علیہ وسلم کے لیے ماہ مدینہ  ، ماہ عرب ،ماہ منور ، مہر رسالت اور بدرالدجی استعارے کے طور پر استعمال ہوئے ہیں۔۔

	سیاقۃ الاعداد:

	اشعار میں اعداد کا بالترتیب یا بلاترتیب ذکر کرنا صنعتِ سیاق الاعداد یا سیاقت الاعداد کہلاتا ہے کلام عطار میں اس کی بہت ساری مثالیں موجود ہیں ۔چند بطور مثال حاضر ہیں :

	   ہے لاکھ لاکھ مولیٰ ہر آن شکر تیرا

	  اِک بار پھر دِکھایا سرکار کا مدینہ

	(لاکھ ، اک (

	 گو لاکھ بُرا ہی سہی مایوس نہیں   ہوں

	صد شکر کہ اُمّیدِ شَفاعت نہیں   جاتی

	( لاکھ ، صد) 

	 چارۂ بے چار گاں پر ہوں دُرُودیں  صد ہزار

	بے کسوں کےحامی و غمخوار پر لاکھوں   سلام

	( صد ، ہزار ، لاکھوں) 

	 ہَژدہ ہزار عالَم کا حُسن اِس پہ قرباں  

	دونوں   جہاں   کا دُولہا میٹھے نبی کا روضہ

	(ہژدہ ، ہزار ،دونوں ) 

	صنعت تضاد :

	شعر میں ایسے دو الفاظ کا جمع کرنا جو معنی اور وصف میں ایک دوسرے کے الٹ ہوں ۔ صنعت تضاد کے نام سے منسوب ہے۔

	کلام عطار میں صنعت تضاد کا استعمال بہت ملتا ہے ۔مثلا یہ اشعار

	(خزاں ، بہار ) 

	شہا! گلزارِ سنّت پر خَزاں   نے کر دیا حملہ

	بہاریں سُنّتوں کی پِھر دِکھانا یارسولَ اللہ

	خَزاں   پھٹک نہ سکے پاس، دے بہار ایسی

	رہے حیات کا گلشن ہرابھرا یارب!

	جگر پِیاسا زَباں سُوکھی خَزاں چھائی بہار آئے

	دلِ پَژ مُردہ کِھل اٹّھے ترے جلووں کی نُزہت سے

	ہو خَزاں   دور آئے بہار

	دل کا گلشن ہرا کیجئے

	(شام ، صبح )

	مکّے کی حسیں  شام کی دیکھوں  میں  بہاریں

	پھر دیکھوں مدینے کی شہا صبحِ دل آرا

	نسیمِ طیبہ سے کہدو دِلِ مُضطَر کو جھونکا دے

	غموں کی شام ہو صُبحِ بَہاراں یارسولَ اللہ

	(پھول ، خار )

	افسوس! مِرے نفس کو پھولوں کی طلب ہے

	آ دِل میں  سما جا مِرے اے خارِ مدینہ

	(جنت ، دوزخ )

	میں   تھا لائقِ نارِ دوزخ خدایا

	دی جنّت ہے کتنا کرم یاالٰہی

	نارِ دوزخ میں  گِرا ہی چاہتا تھا میں نثار 

	اپنی رحمت سے عطا فرمائی جنّت   یارسول

	(روشنی ، اندھیرا ، اجالا ، تیرگی )

	وہاں تو اندھیرے میں  بھی روشنی ہے

	یہاں  پر اُجالے میں بھی تِیرگی ہے

	(ظلمت ، نور ، زمین ، آسمان )

	آمدِسرکار سے ظلمت ہوئی کافور ہے

	کیا زمیں   کیا آسماں   ہر سمت چھایا نور ہے

	(دن رات ، چاند سورج )

	نہیں   ہے چاند سورج کی مدینے کو کوئی حاجت

	وہاں   دن رات اُن کا سبز گنبد جگمگاتا ہے

	میرے نزدیک آئے نہ پت جھڑ کبھی

	تاجدارِ مدینہ دو ایسی بہار

	( پت جھڑ ، بہار )

	صنعت تلمیح:

	تلمیح کی اصطلاح علمِ بدیع کے حصے میں آئی ہے۔ کلام میں کوئی ایسا لفظ یا مرکب استعمال کرنا جو کسی تاریخی، مذہبی یا معاشرتی واقعے یا کہانی کی طرف اشارہ کرے، تلمیح ہے۔”

	وسائل بخشش سے چند مثالیں پیش خدمت ہیں :

	"لاتخف ' سے فرمان غوث اعظم کی طرف اشارہ ہے ۔

	’لاتَخَف‘‘ حَشر میں  کہتے ہوئے آجانا تم 

	جیسے دنیا میں   یہ ارشاد سنایا یاغوث

	مری قبر میں   ’’لاتَخَف‘‘کہتے آؤ 

	اندھیرا رہا ہے ڈرا غوثِ اعظم

	شق القمر کی طرف اشارہ :

	 چاند دو ٹکڑے ہوا صدقے گیا

	جب اشارہ مصطَفٰے کا پاگیا

	چاند چِیرا تھا جُوں، سُوئے دل

	اِک اِشارہ ذرا کیجئے

	معجزہ رجعت شمس کی طرف اشارہ :

	پاکے مرضی سرورِ کونین کی

	ڈوبا سورج پھر پلٹ کر آگیا

	واقعہ طائف کی طرف اشارہ :

	حق کی راہ میں پتھر کھائےخوں میں   نہائے طائف میں  

	دین کا کتنی محنت سے کام آپ نے اے سلطان کیا

	معراج کے واقعے کی طرف اشارہ :

	یہ شاہ نے پائی سعادت ہے خالِق نے عطاکی زیارت ہے

	جب ایک تجلّی پڑتی ہے موسیٰ تو غش کھاجاتے ہیں

	کرامت شیر خدا رضی اللہ عنہ :

	قَلعۂ خیبر کا دروازہ اُکھاڑا آپ نے

	مرحبا! صد مرحبا! مولیٰ علی مشکلکُشا

	کرامت خواجہ اجمیر رحمہ اللہ: 

	آ گیاسارا ’’اَناساگر‘‘ تری چھاگَل  میں   خوب

	شان تیری مرحبا! خواجہ پیا خواجہ پی

	تلمیع اور تلمیح میں فرق ہے 

	وہ کلام (شعر، مصرعہ) جس کا ایک حصہ کسی اور زبان کا ہو اور دوسرا کسی اور زبان کا، تلمیع کہلاتا ہے۔کلام عطار میں اس کی مثال شاذ و نادر ہی ہے البتہ مندرجہ ذیل اشعار تلاش کے بعد میسر آگئے ۔۔

	ہیں علی مشکل کشا سایہ کناں سر پر مرے

	لَا فَتٰی اِلَّا عَلِی لَا سَیْفَ اِلَّا ذُوالْفِقَار

	’’یَارَسُوْلَ اللہِ اُنْظُرْحَالَنَا‘‘

	طالبِ نظرِ کرم بدکار ہے

	’’یَاحَبِیْبَ اللہِ اِسْمَعْ قَالَنَا‘‘

	التِجا یاسِیّدَ الْاَبرار ہے

	’اِنَّنِیْ فِیْ بَحْرِ ھَمِّ مُّغْرَقٌ‘‘

	ناؤ ڈانواں   ڈول دَر مَنجدھار ہے

	خُذْیَدِیْ سَھِّلْ لَنَا اَشْکَالَنَا‘‘

	ناخُدا آؤ تو بَیڑا پار ہے

	مذکورہ بالا اشعار میں پہلا مصرعہ عربی جبکہ دوسرا مصرع اردو زبان میں ہے۔ان اشعار کو صنعت تضمین میں بھی شمار کیا جاسکتا ہے ۔

	مراعات النظیر :

	کلام میں شاعر جب ایک چیز کا ذکر کرے اور پھر اُس چیز کی مناسبت سے اور چیزوں کا ذکر اگلے مصرعے میں کرے جن میں کوئی تضاد نہ ہو صنعتِ مراعاة النظیر کہلاتی ہےـکلام عطار میں جابجا اس صنعت کے نظارے بھی مل جاتے ہیں ۔مثلا

	عِصیاں کے سمندر میں پھنسی ناؤ ہماری

	تم آکے سنبھالو ہے بَہُت دُور کَنارا

	(سمندر ، ناؤ ، کنارا )

	 کب تلک تڑپیں   اَسیرانِ قَفَس

	قیدِغم سے اب رِہا فرمائیے

	(تڑپیں ، اسیران قفس ، قید اور رہا )

	 آہ! عِصیاں   کی طُغیانیاں

	اب مدد ناخدا کیجئے

	(طغیانیاں ، ناخدا )

	 سفینے کے پَرخچے اُڑ چکے ہیں   زَورِ طُوفاں   سے

	سنبھالو!میں  بھی ڈوبا اے مِری جَاں   یارسولَ اللہ

	(سفینے ، زور طوفان ، ڈوبا )

	 سیاہی ہمارے گناہوں   کی دھونے

	بہاتے ہوئے اَشک سرکار آئے

	( سیاہی ، گناہ ، اشک ، بہانا ، دھونا )

	 گھٹا چھا گئی ہر طرف رحمتوں   کی

	وہ لہراتے گیسوئے خمدار آئے

	(گھٹا ، زلف ، لہرانا )

	 خوشنما پھول گُلستاں   میں   کِھلے ہیں   لیکن

	میرا دل خارِ مدینہ ہی کا شیدائی ہے

	(پھول ، گلستان ، کھلے ، خار )

	 کر دو سَیراب دِل تِشنہ کو اب تو ساقی!

	شربتِ دِید کا مدّت سے تمنّائی ہے

	(سیراب ، تشنہ ، ساقی ، شربت )

	 تَلاطُم خیز موجیں ہیں تھپیڑوں  پر تھپیڑے ہیں  

	مِری نیّا بھنور سے اب سلامت ناخُدا نکلے

	( تلاطم خیز ، موجیں ، نیا ، بھنور ، ناخدا )

	 حشر کی گرمی بلا کی پیاس سے ہوں   نیم جاں  

	ساقِیا!  کوثر کا چھلکتا ایک جام

	( جام ، ساقیا ، گرمی ، پیاس )

	 مَرغ زارِ طیبہ کا کاش! ہوتا پروانہ 

	گِردِ شَمع پِھر پِھر کر کاش! جل گیا ہوتا

	( پروانہ ، شمع ، جلنا ) 

	 

	 پھنس گئی ناؤ عِصیاں کے طوفان میں

	اب لگا دو مِرے ناخدا جلد پار

	( ناؤ ، طوفان ، ناخدا ، پار لگانا )

	 

	حسن طلب : 

	کسی شے کو اشارہ اور کنایہ سے مانگنا حسن طلب کہلاتا ہے ۔یہ صنعت بھی مختلف شعرا کرام نے اپنائی ہے ۔وسائل بخشش میں بھی  اس کی مثال مل جاتی ہیں جیسا کہ یہ اشعار 

	 

	عادت مجھے معلوم ہے آقا کی کسی کا

	دل توڑ کے جاتی نہیں رَحمت نہیں جاتا

	 

	تیرا ثانی کہاں  ! شاہِ کون ومکاں

	مجھ سا عاصی بھی اُمّت میں ہوگا کہاں!

	 

	تیرے عَفْو و کرم کا شہِ دو جہاں!

	کیا کوئی مجھ سے بڑھ کر بھی حقدار ہے

	 

	نَزع کے وقت مجھے جلوۂ محبوب دکھا

	تیرا کیا جائے گا میں  شاد مروں   گا یارب!

	صنعت ترصیع : 

	کلام میں مناسب وقفوں کے ساتھ ہم قافیہ الفاظ لانا "ترصیع”  کہلاتا ہے۔

	وسائل بخشش میں بیشتر مثالیں اس صنعت کی موجود ہیں جن میں سے چند بطور مثال پیش ہیں : 

	 یاحبیبِ کبریا صلِّ علٰی خوش آمدید

	تاجدارِ انبیا صلِّ علٰی خوش آمدید

	  آئے شمسُ الضحٰی مرحبا مرحبا

	شاہِ بدرُالدُّجٰی مرحبا مرحبا

	راحتِ آمِنہ مرحبا مرحبا

	والِدِ  فاطِمہ  مرحبا  مرحبا

	 اَنبیا کے تاجدار، اہلاًوَّسَہلاً مرحبا

	طیبہ کے ناقہ سُوار، اہلاًوَّسَہلاً مرحبا

	غمزدوں   کے غمگسار، اہلاًوَّسَہلاً مرحبا

	بے قراروں   کے قَرار، اہلاًوَّسَہلاً مرحبا

	عاشقِ مصطَفٰے ضِیاءُ الدین

	زاہِد و پارسا ضِیاءُ الدی

	مقلوب مستوی : 

	مقلوب مستوی  ایک ایسا لفظ، عدد، شعر یا جُملہ جسے اگر اُلٹا پڑھا جائے تو بھی یکساں رہتا ہے۔اسے صنعت مقلوب مستوی ہے ۔

	 ہو غمِ مُصطَفٰے عطا یارب!

	درد بڑھتا رہے مدینے کا

	(درد )

	 لاتی ہے سرِ بالیں  رحمت کی ادا اُن کو

	جس وقت تڑپتا ہے بیمار مدینے کا

	(ادا)

	ایک مدّت سے دل میں   اَرماں   ہے

	یانبی! جامِ دید پینے کا

	(دید )

	 دشمنوں کی جو اُڑا دے گردنیں

	یاعمر! درکار وہ تلوار ہے

	(اڑا )

	باب و میزاب و حَجرِاَسْوَد پر

	بارِش اللہ  کے کرم کی ہے

	( باب) 

	یاد رکھ ! تُو آج سے بس تیرا گھر سُسرال ہے 

	ساس نندوں   پر بگڑنا آفتوں   کاجال ہے

	( ساس) 

	دو جہاں کی نعمتیں ملتی ہیں روزہ دار کو

	جو نہیں  رکھتا ہے روزہ وہ بڑا نادان ہے

	( نادان ) 

	کرو خدا سے دعائیں نہ ہو گی مایوسی

	کُھلا ہے بابِ اِجابت نبی کی آمد ہے

	(باب)

	میں  مدینے تو گیا تھا یہ بڑا شَرَف تھا لیکن

	وَہیں  دم جو ٹوٹ جاتا تو کچھ اور بات ہوتی

	( ٹوٹ)

	محاورات : 

	محاورات سے شاعری میں چار چاند لگ جاتے ہیں ۔کلام کا حسن مزید بڑھ جاتا ہے اور مفہوم مزید اچھے طریقے سے ادا ہوجاتا ہے ۔کلام عطار میں محاورات کی بہتات ہے ۔چند مثالوں پر اکتفا کیا جارہا ہے ۔

	 چودہ کنگُورے گرے آتَشکدہ ٹھنڈا ہوا 

	سٹپٹا شیطاں گیا، اہلاًوَّسَہلاً مرحبا

	(سٹپٹانا )

	چَھٹ گئے ظُلمت کے بادَل نور ہر ُسو چھا گیا

	آگئے نورِ خدا، اہلاًوَّسَہلاً مرحبا

	( بادل چھٹنا ) 

	چارجانب ہم دِیے گھی کے جلاتے جائیں   گے

	گھر تو گھر سارے،مَحَلّے کو سجاتے جائیں   گے

	( گھی کے دیے جلانا )

	 کام میرا بن جاتا جو تری نظر ہوتی

	میرا ڈوبا بیڑا بھی یانبی اُبھر جاتا

	( بیڑا ابھرنا ) 

	  آہ! سَلْبِ ایماں   کا خوف کھائے جاتا ہے

	کاشکے مِری ماں نے ہی نہیں جنا ہوتا

	( خوف کھانا ) 

	 دم نکل گیا ہوتا میرا اِن کے قدموں  میں  

	ساتھ گر مقدَّر نے میرا دے دیا ہوتا

	( دم نکلنا ) 

	سنّت کی طرف لوگو تم کیوں نہیں   آجاتے

	کیوں سرد گناہوں کا بازار نہیں ہوتا

	( بازار سرد ہونا ) 

	آقا کی اطاعت سے جی اپنا چُراتے ہیں  

	جو، ایسوں سے خوش ربِّ غفّار نہیں ہوتا

	( جی چرانا) 

	وہ عشقِ حقیقی کی لَذّت نہیں  پاسکتا

	جو رنج و مصیبت سے دو چار نہیں  ہوتا

	( مصیبت سے دوچار ہونا )

	چمکا دو شہا! میرے مقدَّر کا ستارا

	پھر حج کا شَرَف مجھ کو عطا کردو خدارا

	( مقدر کا ستارا چمکنا ) 

	ہو ہر نَفَس  مدینہ دھڑکن میں   ہو مدینہ

	جب تک نہ سانس ٹوٹے سرکار زندَگی کا

	( سانس ٹوٹے (

	جان کے دشمن خون کے پیاسوں   کو بھی شَہرِمکہ میں   

	عام معافی تم نے عطا کی کتنا بڑا احسان کیا

	(خون کا پیاسا ہونا )

	میٹھا مدینہ ہائے! نگاہوں   سے چھپ گیا 

	اے آنکھ! خون رولے تُو رونا ہے جس قَدَر

	(خون رونا )

	بات کی ہمّت نہیں پڑتی ادب کا ہے مقام

	دل اجازت ہی نہیں   دیتا کروں  کیسے کلام

	(ہمت پڑنا )

	مرنے دو مدینے میں  مجھے قافِلے والو

	اے چارہ گرو! تم بھی نہ کرنا کوئی چارہ

	( چارہ کرنا )

	سائے میں سَبز گنبد کے توڑنے بھی دو دم 

	چارہ گرو! خُدارا کوئی کرو نہ چارہ

	(دم توڑنا )

	زور  بیان : 

	کلام میں زور بیان کئی طریقوں سے پیدا کیا جاتا ہے ۔ایک طریقہ کسی لفظ کو دہرانا بھی ہے ۔کلام عطار میں اسکی مثالیں :  

	 تِری مَحَبَّت اُتر جائے میری نَس نَس میں  

	پئے رضا ہو عطا عِشقِ مصطفٰے یارب

	(نس نس )

	اُجڑا اُجڑا سماں  ، چھاگئی ہے خَزاں

	برسے ابرِکرم، تاجدارِحرم

	(اجڑا اجڑا )

	ہے تجھ سے دعا ربِّ اکبر! مقبول ہو ’’فیضانِ سنّت‘‘

	مسجِد مسجِد گھر گھر پڑھ کر،اسلامی بھائی سناتا رہے

	(مسجد مسجد ، گھر گھر )

	ہرطرف رحمتوں کی ہے چھائی گھٹا، مَہکی مَہکی ہے کیا  خُوب مَدنی فَضا

	ذرّے ذرّے پہ قرباں   یہاں  طُور ہے،میرے میٹھے مدینے کی کیا بات ہے

	( مہکی مہکی ، ذرے ذرے )

	روتے روتے گر پڑیں گے ان کے قدموں  میں   وہاں  

	روزِ محشر شافِعِ محشر نظر جب آئیں   گے

	(روتے روتے )

	یہ ہے زندَگی کوئی زندَگی، نہ نَماز ہے نہ ہی بندَگی

	یہی حُبِّ جاہ کی گندَگی، تِری کیوں   نظر میں   بسی رہی

	( زندگی )

	پُرضِیا پُرنور پیاری پیاری داڑھی پر دُرُود

	مصطَفٰے کے گیسوئے خمدار پر لاکھوں   سلام

	(پیاری پیاری )

	رہے وِردِ لَب کاش! ہر دم الٰہی

	مدینہ، مدینہ، مدینہ، مدینہ

	( مدینہ مدینہ مدینہ مدینہ ) 

	دھنس گیا دھنس گیا،پھنس گیا پھنس گیا۔                                

	تم نکالو شہا، یارسولِ خدا

	( دھنس گیا دو مرتبہ اور پھنس گیا دو بار(       

	 

	  .......تمت بالخیر......

	



	




	 

	ہماری اردو کتابیں :

	 

	بہار تحریر (14حصے)                   ازقلم عبد مصطفی محمد صابر قادری

	اللہ تعالی کو اوپر والا یا اللہ میاں کہنا کیسا؟             ازقلم عبد مصطفی محمد صابر قادری

	 اذان بلال اور سورج کا نکلنا                    ازقلم عبد مصطفی محمد صابر قادری

	 عشق مجازی (منتخب مضامین کا مجموعہ)             ازقلم عبد مصطفی محمد صابر قادری

	 گانا بجانا بند کرو، تم مسلمان ہو!                   ازقلم عبد مصطفی محمد صابر قادری

	 شب معراج غوث پاک                   ازقلم عبد مصطفی محمد صابر قادری

	 شب معراج نعلین عرش پر                    ازقلم عبد مصطفی محمد صابر قادری

	 حضرت اویس قرنی کا ایک واقعہ                   ازقلم عبد مصطفی محمد صابر قادری

	 ڈاکٹر طاہر اور وقار ملت                   ازقلم عبد مصطفی محمد صابر قادری

	 مقرر کیسا ہو؟                         ازقلم عبد مصطفی محمد صابر قادری

	 غیر صحابہ میں ترضی                   ازقلم عبد مصطفی محمد صابر قادری

	 اختلاف اختلاف اختلاف                   ازقلم عبد مصطفی محمد صابر قادری

	 چند واقعات کربلا کا تحقیقی جائزہ                   ازقلم عبد مصطفی محمد صابر قادری

	                      سیکس نالج (اسلام میں صحبت کے آداب)             ازقلم عبد مصطفی محمد صابر قادری

	 حضرت ایوب علیہ السلام کے واقعے پر تحقیق       ازقلم عبد مصطفی محمد صابر قادری

	ایک عاشق کی کہانی علامہ ابن جوزی کی زبانی            ازقلم عبد مصطفی محمد صابر قادری

	 آئیے نماز سیکھیں(پہلاحصہ)                   ازقلم عبد مصطفی محمد صابر قادری

	 قیامت کے دن کس کے نام کے ساتھ پکارا جائے گا       ازقلم عبد مصطفی محمد صابر قادری

	 محرم میں نکاح                         ازقلم عبد مصطفی محمد صابر قادری

	روایتوں کی تحقیق (تین حصے)                   ازقلم عبد مصطفی محمد صابر قادری

	بریک اپ کے بعد کیا کریں؟                   ازقلم عبد مصطفی محمد صابر قادری

	 ایک نکاح ایسا بھی                         ازقلم عبد مصطفی محمد صابر قادری

	کافر سے سود                        ازقلم عبد مصطفی محمد صابر قادری

	 میں خان تو انصاری                   ازقلم عبد مصطفی محمد صابر قادری

	 جرمانہ                               ازقلم عبد مصطفی محمد صابر قادری

	لا الہ الا اللہ، چشتی رسول اللہ؟                   ازقلم عبد مصطفی محمد صابر قادری

	 سفرنامہ بلاد خمسہ                         ازقلم عبد مصطفی محمد صابر قادری

	 منصور حلاج                         ازقلم عبد مصطفی محمد صابر قادری

	 فرضی قبریں                         ازقلم عبد مصطفی محمد صابر قادری

	سنی کون؟ وہابی کون؟                   ازقلم عبد مصطفی محمد صابر قادری

	ہندستان دار الحرب یا دار الاسلام؟             ازقلم عبد مصطفی محمد صابر قادری

	 رَضا یا رِضا                         ازقلم عبد مصطفی محمد صابر قادری

	92/786                         ازقلم عبد مصطفی محمد صابر قادری

	 کلام عبید رضا                         پیشکش عبد مصطفی آفیشل

	 تحریرات لقمان                         از قلم علامہ قاری لقمان شاہد

	 بنت حوا (ایک سنجیدہ تحریر)                   از قلم کنیز اختر

	 عورت کا جنازہ                          از قلم جناب غزل صاحبہ 

	 تحقیق عرفان فی تخریج شمول الاسلام             از قلم عرفان برکاتی

	 اصلاح معاشرہ (منتخب احادیث کی روشنی میں)             از قلم عرفان برکاتی 

	 مسائل شریعت (جلد1)                   از قلم سید محمد سکندر وارثی

	  اے گروہ علما کَہ دو میں نہیں جانتا              از قلم مولانا حسن نوری گونڈوی

	  مقام صحابہ امام احمد بن حنبل کی نظر میں             از قلم علامہ وقار رضا القادری المدنی

	  مفتی اعظم ہند اپنے فضل و کمال کے آئینے میں       از قلم محمد ثقلین ترابی نوری

	  سفرنامہ عرب                          از قلم مفتی خالد ایوب مصباحی شیرانی

	 من سب نبیا فاقتلوہ کی تحقیق                   از قلم زبیر جمالوی

	  ڈاکٹر طاہر القادری کی 1700 تصانیف کی حقیقت       از قلم مفتی خالد ایوب مصباحی شیرانی

	  علم نور ہے                         از قلم محمد شعیب جلالی عطاری

	 یہ بھی ضروری ہے                         از قلم محمد حاشر عطاری

	  مومن ہو نہیں سکتا                   از قلم فہیم جیلانی مصباحی

	 جہان حکمت                         از قلم محمد سلیم رضوی

	  ماہ صفر کی تحقیق                         از قلم مولانا محمد نیاز عطاری

	  فضائل و مناقب امام حسین                   از قلم ڈاکٹر فیض احمد چشتی

	  شان صدیق اکبر بزبان محبوب اکبر             از قلم امام جلال الدین سیوطی رحمہ اللہ

	  تحریرات بلال                         از قلم مولانا محمد بلال ناصر

	  معارف اعلی حضرت                   از قلم مولانا سید بلال  رضا عطاری مدنی

	  نگارشات ہاشمی                         از قلم مولانا محمد بلال احمد شاہ ہاشمی

	  ماہنامہ التحقیقات ( ربیع الاول 1444ھ کا شمارہ)       پیشکش دار التحقیقات انٹرنیشنل

	 امیر معاویہ پہلی تین صدیوں کے اسلاف کی نظر میں        از قلم مبشر تنویر نقشبندی

	  زر خانۂ اشرف                          از قلم محمد منیر احمد اشرفی

	 حضرت حضر علیہ السلام ۔ ایک تحقیقی جائزہ             از قلم محمود     اشرف     عطاری    مرادابآدی

	 ایمان افروز تحاریر                         از قلم محمد ساجد مدنی

	 انبیا کا ذکر عبادت ۔ ایک حدیث کی تحقیق              از قلم اسعد عطاری مدنی

	 رشحات ابن حجر                         از قلم فرحان خان قادری (ابن حجر)

	  تجلیات احسن (جلد1)                    از قلم محمد فہیم جیلانی احسن مصباحی

	 درس ادب                          از قلم غلام معین الدین قادری

	  تحریرات شعیب (الحنفی البریلوی)                   از قلم محمد شعیب عطاری جلالی

	  حق پرستی اور نفس پرستی                   از قلم علامہ طارق انور مصباحی

	  خوان حکمت                          از قلم محمد سلیم رضوی

	  صحابہ یا طلَقاء؟                         از قلم مبشر تنویر نقشبندی

	 روشن تحریریں                         از قلم ابو حاتم محمد عظیم

	  تحریرات ندیم                         از قلم ابن جاوید ابو ادب محمد ندیم عطاری

	  امتحان میں کامیابی                         از قلم ابن شعبان چشتی

	 اہمیتِ مطالعہ                          از قلم دانیال سہیل عطاری

	 دعوت انصاف                         از قلم علامہ ارشد القادری رحمہ اللہ

	 حسام الحرمين کی صداقت کے صد سالہ اثرات       از قلم محمد ساجد رضا قادری کٹیہاری

	  تحریرات ابن جمیل                   از قلم ابن جمیل محمد خلیل

	  ماہنامہ التحقیقات (ربیع الآخر 1444ھ کا شمارہ)       پیشکش دار التحقیقات انٹرنیشنل

	  مسئلۂ استمداد                          از قلم حمد مبشر تنویر نقشبندی

	  حضرت امیر معاویہ اور مجدد الف ثانی             از قلم محمد مبشر تنویر نقشبندی

	 (میرے قلم دان سے                   از قلم احمد رضا مغل

	  عوامی باتیں (حصہ1)                   از قلم فیصل بن منظور

	  تحقیقات اویسیہ (جلد1)                   از قلم علامہ اویس رضوی عطاری

	  امیر المجاہدین کے آثار علمیہ                   از قلم محمد آصف اقبال مدنی عطاری

	  رافضیوں کا رد                         از قلم امام اہل سنت، اعلی حضرت رحمہ اللہ

	  چھوتی بیماریاں                         از قلم علامہ مفتی فیض احمد اویسی

	  فتاوی کرامات غوثیہ                   از قلم امام اہل سنت ،اعلی حضرت رحمہ اللہ

	  غامدیت پر مکالمہ                         از قلم ابو عمر غلام مجتبی مدنی

	  خودکشی                         از قلم علامہ مفتی فیض احمد اویسی

	 مقالاتِ بدر (جلد1)                    از قلم علامہ بدر القادری رحمہ اللہ

	  ماہنامہ التحقیقات (جمادی الاولی 1444ھ)             پیشکش دار التّحقیقات انٹر نیشنل

	  سردی کا موسم اور ہم                    از قلم خالد تسنیم المدنی

	  رد ناصر رامپوری                         از قلم میثم عباس قادری رضوی

	  چشمۂ حکمت                          از قلم محمد سلیم رضوی 

	 کتابوں کے عاشق                         از قلم محمد ساجد مدنی

	عبد السلام نامی علما و مشائخ                   از قلم (مفتی )غلام سبحانی نازؔش مدنی 

	التعقبات بنام فرقۂ باطلہ کا تعاقب             از قلم شعیب عطاری جلالی

	تحریر کی ضرورت و اہمیت                  از قلم عمران رضا عطاری مدنی

	دشمن صدیق و عمر                    از قلم امام جلال الدین سیوطی

	عرفان بخشش شرح حدائق بخشش یہ کتاب            از قلم اعظمی مصباحی ،ذیشان رضا امجدی

